




Barzhonegou hag all 
Den paour 
Na selaou ket ar ra se 
A gan dit meuleudi 
Hag a c’hoaezha drek da gein 
N eur lavarout etrezo 
Kredet en deus an diod 
Hon eus e gemeret evit 
Un den meur 
A D. 
1965 
Barzhonegou hag all 
Den paour 
Na selaou ket ar re-se 
A gan dit meuleudi 
Hag a c’hoarzh drek da gein. 
’N eur lavarout etrezo : 
Kredet en deus, an diod 
Hon eus e gemeret evit 
Un den meur. 





Melkoni 
Disul ’oan aet va-unanig 
Da bourmen war ribl ar Froudig 
Ul labous pintet war ur skourr 
A gane flour a-us d’an dour 
A gane drantik d’e barez 
Tostik o c’horiñ war he neizh 
O c’horiñ war he femp u glas 
’N ur vodenn haleg ’us d’ar wazh 
Ma seblante lavarout din : 
—Perak ne ganez ket ganin ? 
—Aotrou Doue ! labousig koant 
Da ganañ n’am eus ket a c’hoant. 
Va c’halon baour zo glac’haret 
Kollet eo va muiañ-karet 
Aet eo va Lizig da Bariz 
’Michañs ne deuy mui war he giz 
Kollet ganin va dousig koant 
Va spered zo leun a dourmant 
Met daoust din kaout rann-galon 
War-lerc’h Lizig n’hellan ket mont 
Melkoni 
Disul oan aet va unanig 
Da bourmen war ribl ar Froudig 
Ul labous pintet war ur skourr 
A gane flour a-us d’an dour 
A gane drantik d’e barez 
Tostik o c’horiñ war he neizh 
O c’horiñ war he femp u glas 
’N ur vodenn haleg ’us d’ar wazh 
Ma seblante lavarout din : 
—Perak ne ganez ket ganin ? 
—Aotrou Doue ! labousig koant 
Da ganañ n’am eus ket a c’hoant. 
Va c’halon baour ‘zo glac’haret 
Kollet eo va muiañ-karet 
Aet eo va Lizig da Bariz 
’Michañs ne deuy mui war he giz 
Kollet ganin va dousig koant 
Va spered zo leun a dourmant 
Met daoust din kaout rann-galon 
Warlerc’h Lizig n’hellañ ket mont 



Rak d’am mamm kent dezhi mervel 
’M boa touet chom en Breizh-Izel 
Pe ’deuy pe ’deuy ket Liz en-dro 
Bevañ pe vervel ’rin ’n em Bro. 
Laboused koant ha gwenn ho Ped 
’N ho kichen ho muiañ-karet 
Dalc’hit laouen ’ta gant ho son 
Da frealziñ  din va c’halon. 
24 a viz Meurzh 1965 
Rak d’am mamm kent dezhi mervel 
’M boa touet chom en Breizh-Izel 
Pe deuy pe deuy ket Liz en-dro 
Bevañ pe vervel rin ’n em Bro! 
Laboused koant ha gwenn ho Ped 
’N ho kichen ho muiañ-karet 
Dalc’hit laouen ’ta gant ho son 
Da frealziñ  din va c’halon. 
24 Meurzh 1965 



Kig pe Vara ? 

Mojennig 

Ur c’houer kozh war e dalaroù 

O santout o tostaat eur e varo 

E vugale holl a vodas. 

En sekred outo a gomzas. 

—Gwerzhañ an tamm douar-mañ, emezañ, 

Ouzhoc’h e tifennan. 

Diwallit : disfiziit  eus an dud a afer 

Rak welloc’h eo douar eget paper ! Gant al labour n’it ket da ’n em lazhañ Va c’hredit. Mirit amzer da ziskuizhañ. Na hadit nemet un nebeud tachennoù M’ho hadit holl ’vo re vras hoc’h eostoù Hag izeloc’h ar prizioù ! Debrit. Evit. Kouskit divorc’hed. A-benn nebeut amzer a vo klask war ar boued Dont a reor d’ho ti Da glask peadra da zebriñ ! Goude marv an tad ha douget e gañvoù, Ar baotred a zistro d’o labourioù Labourat a reont ur park war dri Kig pe Vara ? Mojennig Ur c’houer kozh war e dalarou O sañtout o tostaat eur e varo E vugale holl a vodas. En sekred outo a gomzas. —Gwerzhañ an tamm douar mañ, emezañ, Ouzhoc’h e tifennañ. Diwallit : disfiziit  eus an dud a afer Rak welloc’h eo douar eget paper ! Gant al labour n’it ket da ’n em lazhañ Va c’hredit. Mirit amzer da ziskuizhañ. Na hadit nemet un nebeud tachennoù M’ho hadit holl vo re vras hoc’h eostou Hag izeloc’h ar priziou ! Debrit. Evit. Kouskit divorc’hed. A-benn nebeut amzer a vo klask war ar boued Dont a reor d’ho ti Da glask peadra da zebrin ! Goude maro an tad ha douget e gañvou Ar baotred a zistro d’o labouriou Labourat a reont ur park war dri 



Ha lezel ar peurrest da beuriñ. 
Goude trevell diboanoc’h 
O gounid ’voe brasoc’h… 
Na fur  ’oa bet an tad 
O teskiñ dezho kent kuitaat 
Eo al labour un teñzor kaer, 
Ret mont dezhañ dre voder ! 
Ha peogwir eo aet kêriz en gouezoni 
Evel tud troet en bleizi 
Peogwir, hep mezh, ken aes ha tra, 
E tebrer bremañ kig hep bara, 
Ret eo d’ar c’houer paouez a hadañ, 
Ha ma venn chom en e derouer 
Ha bevañ diwar e damm douar 
(Evit bezañ mestr d’e dra) 
A ranko ober kig e-lec’h bara 
Hag evit pourven kig d’ar bleizi, 
Lezel an douar en peuriñ. 
29 a viz Meurzh 1965 
Ha lezel ar peurrest da beuriñ. 
Goude trevell diboanoc’h 
O gounid ’voe brasoc’h… 
Na fur  ’oa bet an tad 
O teskiñ dezho kent kuitaat 
Eo al labour un teñzor kaer 
Ret mont dezhañ dre voder ! 
Ha peogwir eo aet kêriz en gouezoni 
Evel tud troet en bleizi 
Peogwir, hep mezh, ken aes ha tra, 
E tebrer bremañ kig hep bara, 
Ret eo d’ar c’houer paouez a hadañ, 
Ha ma venn chom en e derouer 
Ha bevañ diwar e damm douar 
(Evit bezañ mestr d’e dra) 
A ranko ober kig e-lec’h bara 
Hag evit pourven kig d’ar bleizi 
Lezel an douar en peuri. 
29 Meurzh 1965 



Serr-Noz 
Un oabl louet-ludu. 
Izel : a-stok er gwez du 
Un oabl ludu o tiskenn izel 
Da bakañ ar glenn en e vantell vlot 
A led ar sioulded ’us d’ar waremm. 
… Kevrinus, un askell-groc’hen 
A droidell didrouz. 
Noz peoc’hus ! 
Ha sede a-daol-trumm 
Du-hont ouzh tor ar run : 
Ur vlejadenn hiraezhus 
O regiñ peoc’h an noz… 
Un annoar dianket ! 
[1965 ?] 
Serr-Noz 
Un oabl louet-ludu. 
Izel : a-stok er gwez du 
Un oabl ludu o tisken izel 
Da bakañ ar glen en e vantell vlot 
A led ar sioulded ’us d’ar waremm. 
… Kevrinus, un askell-groc’hen 
A droidell didrouz. 
Noz peoc’hus ! 
Ha sede a daol-trumm 
Du-hont ouzh torr ar run : 
Ur vlejadenn hiraezhus 
O regiñ peoc’h an noz… 
Un annoar dianket ! 



An hañv druz 
1965 
Heuget en deus an holl gant glav 
Bremañ war an diwezhadoù 
A ra an hañv e baotr brav 
’Michañs evit un nebeud deizioù 
Marteze ’mañ o klask terriñ o fulor 
D’ar re en deus laket e gwall-imor 
—Sale temps ! a dufe  un tourist gall 
—Été pourri ! a fuc’he  unan all 
—Keuz am eus, eme hemañ 
O vezañ deuet d’ar vro-mañ 
Da gaout seurt amzer c’hagn 
Da vloaz, sur, me ’yelo da Vro-Spagn 
… Hommes-Grenouilles ! a huche ar gañfarded 
Glav hardizh d’ar gleskered ! 
Ar peizant, eñ, gwasket gant an anken 
A soñje ’n ur skrabañ kostez e benn 
—O, Doue va Ene ! Kollet-holl eo an ed 
Mont a ray Fañch Kouer da glask e voued, 
… Ma! Du-hont, e beg ar ru 
An hañv druz 1965 
Heuget en deus an holl gant glav 
Bremañ war an diwezhyadou 
A ra e baotr brav 
’Michañs ‘vit un nebeut deizou 
Marteze ’mañ o klask terriñ o fulor 
D’ar re en deus laket e gwall-imor 
—Sale temps ! a dufe  un tourist gall 
—Été pourri ! a fuc’he  unan all 
—Keuz am eus eme hemañ 
O vezañ deuet d’ar vro-mañ 
Da gaout seurt amzer c’hagn 
Da vloaz, sur, me yelo da Vro Spagn 
… Hommes-grenouilles ! a huche ar ganfarded 
Glav hardizh d’ar gleskered ! 
Ar païzañt, eñ, gwasket gant an anken 
A sonje ’n eur skrabañ kostez e benn 
—O, Doue va Ene ! Kollet-holl eo an ed 
Mont a ray Fañch Kouer da glask e voued, 
… Ma! Du-hont e beg ar ru 



Staliet  unan a bep tu 
Ur  marc’hadour  disglavieroù 
Hag  ur marc’hadour  mantilli-glav 
’N  o sav war o zreuzoù 
Ur  mousc’hoarzh e korn  o genoù 
A soñje : Pebezh amzer vrav 
… ’Vit  hon aferoù  ! ! ! 
22 a viz Gwengolo 1965 
Staliet unan a bep tu 
Ur marc’hadour disglavierou 
Hag ur marc’hadour mantilli-glav 
’N o sav war o zreuzou 
Ur mousc’hoarzh e korn o genou 
A sonje : Pebezh amzer vrav 
… ’Vit hon aferou  ! ! ! 
22 - gwengolo 1965 



Mouezhioù dizremm 
Mouezhioù douget war vurzhud ar wagenn 
Mouezhioù tud n’o anavin biken 
Mouezhioù souezhus 
Mouezhioù ken marzhus 
Ma trellont va spered ! 
Mouezhioù leun a Gened 
Mouezhioù leun a Gevrin 
Ma trid ha ma taskren o c’herdin 
Evel Telenn gizidik ar barzh 
Mouezhioù goveliet gant arz 
Mouezhioù flour 
Mouezhioù gour 
Mouezhioù a groz, mouezhioù a gan 
Kleier arc’hant. 
Mouezhioù o ledañ levenez 
Mouezhioù o teverañ hiraezh 
Mouezhioù o tont eus ur Bed espar 
Mouezhioù dizremm 
Na me ho kar… 
17 a viz Gwengolo 1966 
Mouezhiou dizremm 
Mouezhioù douget war vurzhud ar wagenn 
Mouezhioù tud n’ho anaviñ biken 
Mouezhiou souezhus 
Mouezhiou ken marzhus 
Ma trellont va spered ! 
Mouezhiou leun a Gened 
Mouezhiou leun a Gevrin 
Ma trid ha ma taskren o c’herdin 
Evel Telenn gizidik ar barzh 
Mouezhiou goveliet gant Arz 
Mouezhiou flour 
Mouezhiou gour 
Mouezhiou a groz, mouezhiou a gan 
Kleier arc’hant. 
Mouezhiou o ledañ levenez 
Mouezhiou o teverañ hiraezh 
Mouezhiou o tont eus ur Bed espar 
Mouezhiou dizremm 
Na me ho kar… 
17-9-66 



Doue hag ar Gelted 
Evel-se emañ va C’helted, eme an Aotrou. 
N’emaint ket i disi. Bez’ o deus zokenmeur a si. 
Bez’ o deus muioc’h a sioù eget pobladoù zo. 
Met o c’harout a ran gant o sioù, muioc’h 
eget reoù all nebeutoc’h a sioù dezho. 
O c’harout a ran evel m’emaint. N’eus 
nemedon, eme an Aotrou, a gement zo disi. 
Va C’helted zo evel an dud all, nebeut a 
sent ha kalz a bec’herien. 
Diwar ur sant e kaver tri bec’her, ha 
tregont, ha tri c’hant pec’her, pe ouzhpenn… 
Hogen n’eus poblad all war an 
douar he dije roet din kement a sent 
daoust d’o sioù. 
Met goude holl, eme an Aotrou, gwell 
eo ganin ur sant siet eget ur pec’her 
disi. Fall e lâran : gwell eo ganin 
ur sant gant ur si bennak eget 
un neptuek hep si ebet. 
Doue hag ar Gelted 
Evelse emañ va C’helted, eme an Aotrou. 
N’emaint ket-i disi. Bez o deus zoken meur a si. 
Bez o deus muioc’h a siou eget Pobladou ‘zo. 
Met o c’harout a rañ gant o siou, muioc’h 
eget reou-all nebeutoc’h a siou dezho. 
O c’harout a rañ evel m’emaint. N’eus 
nemedon, eme an Aotrou, a gement ‘zo disi. 
Va C’helted zo evel an dud all, nebeut a 
sent ha kalz a bec’herien. 
Diwar ur sant e kaver tri bec’her, ha 
tregont, ha tri c’hant pec’her, pe ouzhpenn! 
...Hogen n’eus Poblad all war an 
Douar he dije roet din kement a sent 
daoust d’o sioù. 
Met goude holl, eme an Aotrou, gwell 
eo ganin ur sant siet eget ur pec’her 
disi... Fall e larañ : gwell eo ganin 
ur sant gant ur si bennak eget 
un neptuek hep si ebet. 



Ha neuze, evel m’emaint, ar Gelted a 
ra enor din. 
Bez’ int atav ar gwellañ soudarded er 
stourmad. 
Ha stourmadoù ’vezo betek fin  ar c’hantvedoù. 
Sede, plijout a ra din va C’helted, eme 
an Aotrou, n’eo ket ret lavarout mui. 
Bez’ zo enno mat ha fall.  Bez’ zo enno 
gwenn ha du. 
Anavezout a ran an den, eme Doue. 
Gouzout a ran ervat petra ’fell  da 
c’houlenn digant an den. 
Ha dreist-holl gouzout mat a ran 
ar pezh ne fell  ket goulenn digantañ. 
A, va fobl  kelt, eme an Aotrou, n’eus 
pobl all ebet he dije savet din 
kement a nevedoù. 
A, va fobl  kelt, n’eus poblad all he 
dije savet kement a galvarioù en enor 
d’am Mab nemetañ. 
A, va fobl  kelt, n’eus pobl all he 
dije savet kement a ganennoù d’an hini 
Ha neuze, evel m’emaint, ar Gelted a 
ra enor din. 
Bez’ int atav ar gwellañ soudarded er 
stourmad. 
Ha stourmadou ’vezo betek fin  ar c’hantvedou. 
Sede, plijout a ra din va C’helted, eme 
an Aotrou, n’eo ket ret lavarout mui. 
Bez’ zo enno mat ha fall.  Bez’ zo enno 
Gwenn ha Du. 
Anavezout a rañ an Den, eme Doue. 
Gouzout a ran ervat petra ’fell  da 
c’houlenn digant an Den. 
Ha dreist holl gouzout mat a rañ 
ar pezh ne fell  ket goulenn digantañ. 
A. Va Fobl Kelt, eme an Aotrou, n’eus 
Pobl all ebet he dije savet din 
kement a Nevedou. 
A. Va Fobl Kelt, n’eus Poblad all he 
dije savet kement a Galvariou en enor 
d’am Mab nemetañ. 
A. Va Fobl Kelt, n’eus Pobl all he dije 
savet kement a ganennou d’an Hini 



am boa dibabet a holl-viskoazh e-touez 
an holl verc’hed. 
Ha n’eus pobl all war an douar, eme 
an Aotrou, da gaout kement a doujañs 
evit anaon o zadoù hag o hengounioù. 
A, va fobl  kelt, eme Doue, te hag a 
c’houzañv gant ar memes tal ar berzh 
mat hag an drouziwezh. 
Te nemedout hag a skuilh daeroù dereat. 
Te, hag a bed gant gerioù dereat, a ra 
gouestloù dereat dirak skeudennoù dereat 
sent kozh da ouenn. 
A, va fobl  kelt, eme an Aotrou, va fobl 
kadarn hag uvel n’az lezin biken da vervel. 
A, va fobl  kelt, eme Doue, ar pobloù 
all az kemer evit ur ouenn is, dre ma 
out bet ken lies trec’het, int a 
lavar out ur ouenn skañv. 
Met me am eus da bouezet ha n’am 
eus ket da gavet skañv. 
P’am eus lakaet ar valañs da holl 
am boa dibabet a holl viskoazh e-touez 
an holl verc’hed. 
Ha n’eus Pobl all war an Douar, eme 
an Aotrou, da gaout kement a doujañs 
evit Anaon o Zadou hag o hengouniou. 
A. Va Fobl Kelt, eme Doue, te hag a 
c’houzañv gant ar memes tal ar berzh-
mat hag an drouziwezh. 
Te, nemedout, hag a skuilh daerou dereat. 
Te, hag a bed gant geriou dereat, a ra 
gouestlou dereat dirak skeudennou dereat 
sent kozh da Ouenn. 
A. Va Fobl Kelt, eme an Aotrou. Va Fobl 
Kadarn hag uvel n’az lezin biken da vervel. 
A. Va Fobl Kelt, eme Doue, ar Poblou 
all az kemer evit ur ouenn iz, dre ma 
out bet ken lies trec’het, int a 
lavar out ur ouenn skañv. 
Met me am eus da bouezet ha n’am 
eus ket da gavet skañv. 
P’am eus lakaet ar valañs da holl 



vannieloù, da groazioù, da zelwennoù 

douget gant kement a feiz  en-dro 

d’az chapelioù, n’am eus ket da gavet 

skañv. 

P’am eus niveret da baotred ha da 

verc’hed dilezet ganto ar bed dre 

garantez evit o nesañ, n’am eus ket 

da gavet skañv… 

Evit pezh a sell an esperañs, n’eus 

poblad all trec’h dit. Netra, na 

brezel, na kernez, na bosenn, nag 

aloubadeg n’eus bet trec’het da spi 

e tonkadur da ouenn. 

A, va fobl  kelt, eme an Aotrou, 

bremañ p’am eus amprouet da 

fealded,  da zalc’husted d’am lezenn, 

sav adarre da benn. 

Sell ! Emañ ar beure nevez o tont 

davedout. Stign da delenn ha kan. 

Emañ da Zoue oc’h astenn dit 

e zorn da sevel ha da gemer 

da renk enorus e-touez an holl 

vannielou, da groaziou, da zelwennou 

douget gant kement a Feiz en dro 

d’az chapeliou, n’am eus ket da gavet 
skañv. P’am eus niveret da baotred ha da verc’hed dilezet ganto ar Bed dre Garantez evit o nesañ, n’am eus ket da gavet skañv… Evit ‘pezh a sell an Esperañs, n’eus Poblad all trec’h dit. Netra, na brezel, na kernez, na bosenn, nag aloubadeg n’eus bet trec’het da Spi e Tonkadur da Ouenn... A. Va Fobl Kelt, eme an Aotrou, bremañ p’am eus amprouet da fealded,  da zalc’husted d’am Lezenn sav adarre da benn. Sell ! emañ ar Beure nevez o tont davedout. Stign da Delenn ha kan. Emañ da Zoue oc’h astenn dit e zorn da sevel, ha da gemer da reñk enorus e-touez an holl 



bobloù. 
Rak n’hellfen ket tremen hepdout, 
Eme Doue, peogwir ez eus traoù hag 
a ran ha ne c’hell nemedout 
o meizañ. 
Drevezet diwar « Dieu et les Français » gant Ch. Péguy 
23 a viz 1966 
Boblou. 
Rak n’hellfen ket tremen hepdout 
eme Doue, peogwir ez eus traou hag 
a rañ ha ne c’hell nemedout 
o meizañ. 
23-11-66 
Drevezet diwar « Dieu et les 
Français » gant Ch. Péguy. 



Ar vuhez ? 

Ar barzhoneg-mañ zo bet 

skrivet gant ar Spagnolad Marcos Ana, 

43 bloaz, bet toullbac’het e-pad 23 bloaz. 

D’an 22vet bloaz e prizon Burgos. 

Livirit din penaos eo graet ur wezenn 

Livirit din penaos e kan ar stêr 

Pa vez goloet a laboused dour. 

Komzit din eus ar mor. Komzit din 

Eus frondoù  ar maezioù 

Eus ar stered, eus an aer. 

Displegit din un dremmwel 

Hep potailh nag alc’houez 

Evel ti plouz ur paour. 

Livirit din penaos eo pok ur vaouez 

Roit din anv ar garantez 

N’am eus ket a soñj ken 

.Ar vuhez ? 

Ar barzhoneg-man zo bet 

skrivet gant ar Spagnolad Marcos Ana 

43 bloaz bet toullbac’het e pad 23 bloaz 

D’an 22et bloaz e prizon Burgos. 

Livirit din penaos eo graet ur wezenn 

Livirit din penaos e kan ar stêr 

Pa vez goloet a laboused dour. 

Komzit din eus ar mor. Komzit din 
Eus frondoù  ar maezioù Eus ar stered, eus an aer. Displegit din un dremmwel Hep potailh nag alc’houez Evel ti plouz ur paour. Livirit din penaos eo pok ur vaouez Roit din añv ar garantez N’am eus ket a sonj ken. 



Ha bez’ eo c’hoazh intret an nozioù 
Gant frond  karidi o skrijañ 
Dindan skeud al loar ? 
Pe n’ez eus mui nemet an douflez-se 
Skleur gwan ar Bez 
Ha kanaouenn an tablez ? 
Daou vloaz warn-ugent. Disoñjet ’m eus 
Mentelezh an traoù 
O liv, o c’hwezh. SKRIVAÑ ’RAN 
Dindan dastorn « ar mor», « ar parkoù » 
Lavarout ’ran : «koad» ha kollet ’m eus 
Mentoniezh ur wezenn. 
Komz a ran, evit komz, eus traoù 
Disverket din gant ar bloavezhioù. 
—N’hellan ket kenderc’hel 
Klevout ’ran trouz treid ar gward!… 
13 a viz Kerzu 1966 
Ha bez’ eo c’hoazh intret an nozioù 
Gant frond  karidi o skrijañ 
Dindan skeud al loar ? 
Pe n’ez eus mui nemet an douflez-se 
Skleur gwan ur Bez 
Ha kanaouenn an tablez ? 
Daou vloaz warn ugent. Disonjet ’m eus 
Mentelezh an traou 
O liv, o c’hwezh. SKRIVAN ’RA Ñ 
Dindan dastourn « ar mor», « ar parkou » 
Lavarout ’rañ : «koad» ha kollet ’m eus 
Mentoniezh ur wezenn. 
Komz a rañ, evit komz, eus traou 
Disverket din gant ar bloavezhioù. 
—N’hellañ ket kenderc’hel 
Klevout rañ trouz treid ar gward!… 
13-12-66 
Troet diwar « Mourir 
D’Espagne » embannet gant « Grand 
Ecart » gant aotre ar Renerezh. 



Dismantroù Breizh 

—Ober ’ran gwerzennoù ? —Ya, ober ’ran gwerzennoù. 

Met ne blij tamm ebet din bezañ anvet barzh ! 

Va micher zo bet a-viskoazh troc’hañ buzhug. 

Ha komz ’ran d’am loened ’vel pa vefent  tud… 

Va micher am eus kavet atav plijus 

Evel ma kav plijus ar pesk an dour. 

—Met, bez’ ’z eus traoù ha n’o c’havan ket plijus, 

Hag en lavarout a rankan : 

Ne gavan ket plijus gwelout maezioù va Bro 

O tistreiñ da fraost  ha da repu d’al loened gouez 

Ne gavan ket plijus gwelout savadurioù va Bro 

O tremen e daouarn an estren evit un dornad paper 

Ne gavan ket plijus tamm ebet 

Gwelout kleuzioù va Bro — framm  ha stern ar broioù Kelt— 

Rac’het didruez ha diskiant. 

Ha yaouankiz va Bro o redek d’ar c’hêrioù 

Da werzhañ o nerzh ha frankiz  o buhez 

D’ar mac’her o goapao. 

Ne gavan ket plijus gwelout kozhidi va Bro 

E marvdiez ar c’hêrioù o ouelañ d’o foan  gollet 

Dismantroù Breizh 
—Ober ’ran gwerzennou ? —Ya, ober ran gwerzennou 
Met ne blij tamm ebet din bezañ añvet barzh ! 
Va micher zo bet a viskoazh troc’hañ buzhug. 
Ha komz ’ran d’am loened ’vel pa vefent  tud… 
Va micher am eus kavet atav plijus 
Evel ma kav plijus ar pesk an dour. 
—Met bez ’z eus traou ha n’o c’havañ ket plijus 
Hag en lavarout a rañkañ : 
Ne gavañ ket plijus gwelout maeziou va Bro 
O tistrein da fraost  ha da repu d’al loened gouez 
Ne gavañ ket plijus gwelout savaduriou va Bro 
O tremen e daouarn an estren evit un dornad paper 
Ne gavan ket plijus tamm ebet 
Gwelout kleuziou va Bro — framm  ha stern ar broioù Kelt— 
Rac’het didruez ha diskiant. 
Ha yaouankiz va Bro o redek d’ar c’hêriou 
Da werzhañ o nerzh ha frankiz  o buhez 
D’ar mac’her o goapao. 
Ne gavan ket plijus gwelout kozhidi va Bro 
E marvdiez* ar c’hêriou o ouelañ d’o foan  gollet 
*marvdiez : mouroirs : hospice 



Na mammoù yaouank va bro 
O komz yezh ar mac’her d’o bugaligoù. 
Torfed  eo terriñ ar chadenn 
Torfed  eo kontammiñ ar ouenn 
Ha den na sav e c’her da enebiñ. 
Den! Pe, kennebeut ! 
Setu ma ran gwerzennoù — N’eo ket va micher— 
Evit kuzh’ enno va glac’har 
Evit kuzh’ enno evel ’n ur skrin 
Perlez va daeroù… Ha neuze 
Pelec’h mirout an hadenn diwezhañ 
Nemet e liorzh ar Barzh. 
16 a viz Kerzu 1966 
Na mammou yaouank va bro 
O komz yezh ar mac’her d’o bugaligou 
Torfed  eo terriñ ar Chadenn 
Torfed  eo kontammiñ ar Ouenn 
Ha den na sav e c’her da enebiñ. 
Den! Pe, kennebeut ! 
Setu ma ran gwerzennou — N’eo ket va micher— 
Evit kuzh’ enno va glac’har 
Evit kuzh’ enno evel ’n ur skrin 
Perlez va daerou… Ha neuze 
Pelec’h mirout an hadenn diwezhañ 
Nemet e liorzh ar Barzh. 
16-12-66 



Bloavezh Mat 
Ur bloavezh nevez : Un heuliad devezhio 
Ra vo an Nevez-Amzer evidoc’h ur bromesa 
Ra vo an Hañv evidoc’h un trec’h 
An Diskar-Amzer un douster 
Hag ar Goañv ur Peoc’h. 
Ur Bloavezh nevez : devezhioù ha devezhioù da zont 
Ra vo ho fazioù  evidoc’h ur gentel 
Ra vo skañv ho trubuilhoù 
Ar Spi hag ar Fiziañs d’ho harpo 
Ar Garantez d’hoc’h entano 
Ar Spered d’ho sklêrijenno 
Ha ra vo gras Doue ho pae. 
Ur bloavezh nevez : devezhioù disheñvel 
Ra vo ar chañs war ho hent, 
Ra vo ar berzh war ho roud 
Ra c’hoarzho ouzhoc’h pep Beure 
Bloavezh Mat 
Ur bloavezh nevez : Un heuliad devezhiou 
Ra vo an Nevez-Amzer evidoc’h ur bromesa 
Ra vo an Hañv evidoc’h un trec’h 
An Diskar-Amzer un douster 
Hag ar Goañv ur Peoc’h. 
Ur Bloavezh nevez : deveziou ha devezhiou da zont 
Ra vo ho faziou  evidoc’h ur gentel 
Ra vo skañv ho trubuilhou 
Ar Spi hag ar Fiziañs d’ho harpo 
Ar Garantez d’hoc’h entano 
Ar Spered d’ho sklerijenno 
Ha ra vo gras Doue ho paë. 
Ur bloavezh nevez : devezhiou disheñvel 
Ra vo ar chañs war ho hent 
Ra vo ar berzh war ho roud 
Ra c’hoarzho ouzhoc’h pep Beure 



Ra dommo d’ho kalon pep kreisteiz 

Ra vo evidoc’h pep noz un diskuizh 

Ur Bloavezh nevez : steudad devezhioù 

Ha bulzun an amzer ’vel ur wennili 

E stern ho labour o steuiñ 

Hervez hetoù ar Vretoned 

Ur marelladur a Evurusted. 

1966-1967 

Ra dommo d’ho kalon pep Kreisteiz 

Ra vo evidoc’h pep Noz un diskuizh 

Ur Bloavezh nevez : steudad devezhiou 

Ha bulzun an amzer ’vel ur wennili 

E stern ho labour o steuiñ 

Hervez hetou ar Vretoned 

Ur marelladur a Evurusted. 

1966-67 



Chandelour 

E Beure sin C’hwevrer nevez 

Gouleier o lintrañ a zihun an Erc’h 

Hag an Erc’h da atersiñ an Avel but 

—Petore gouel er mintin-mañ en deus 

enaouet gwerennoù ar chapel gozh ? 

—An dud zo diboell a respont an Avel 

Goap a reont ouzhimp. O klask hor 

lakaat da grediñ emañ an Nevez-Amzer Ha te war o zreuzoù ! Ha me o sutal dezhe ’n o divskouarn E kanont bepred d’ar sklêrijenn didrec’hus —Ar Sklêrijenn ? eme an Erc’h ? Me eo ar sklêrijenn ! Ar c’hannder nemedon ! Ar splannder nemedon ! —Me, eme an Avel, zo o vont da c’hwezhañ war o gouleier da zeskiñ dezho. —C’hwezh! Avelig put ! Eme an Dud. N’he lazhi ket ! Ne lazhi ket hon Esperañs ! Ne lazhi ket hor Spi. Na ne ri Chandelour E Beure sin c’hwevrer nevez Gouleier o lintrañ a zihun an Erc’h Hag an Erc’h da atersiñ an Avel but —Petore gouel er mintin-mañ en deus enaouet gwerennou ar chapel gozh ? —An dud zo diboell, a respont an Avel Goap a reont ouzhimp. O klask hor lakaat da grediñ emañ an Nevez-Amzer Ha te war o zreuzou ! Ha me o sutal dezhe ’n o divskouarn E kanont bepred d’ar sklerijenn didrec’hus —Ar Sklerijenn ? eme an Erc’h ? Me eo ar Sklerijenn ! Ar C’hannder nemedon ! Ar Splannder nemedon ! —Me, eme an Avel ‘zo o vont da c’hwezhañ war o gouleier da zeskin dezho —C’hwezh! Avelig put ! Eme an Dud. N’he lazhi ket Ne lazhi ket hon Esperañs ! Ne lazhi ket hor Spi. Na ne ri 



—Ha gouzout a rez-te end-eeun 
Petra ’deu da vezañ ar flammennoù 
a c’hwezhez diwar hor c’hantolioù ? 
Ur marzh ! Meurzh o mir ! 
O gwelout a ri adarre o lintrañ 
E beskennoù gwelevus ar Roz-Kamm! 
23 a viz Genver 1967 
—Ha gouzout a rez te end-eeun 
Petra deu da vezañ ar flammennou 
a c’hwezhez diwar hor c’hantoliou ? 
Ur marzh ! Meurzh o mir ! 
O gwelout a ri adarre o lintrañ 
E beskennou gwelevus ar Roz Kamm! 
23-1-67 



Labour an estren 
Diwiskañ, dibourc’hañ hor Bro 
Skubañ derv sakr an Drouized 
Bezv ar Gelted hag o ivin 
Ha kistin hor yaouankiz 
Ma kane enne al laboused. 
C’hwezhañ tan el lannegi 
Er brugeier, er balan o wagenniñ 
’Vel morioù o dour aour 
Ha skrivañ war gein noazh 
Ar Vro gozh, e kement yezh estren 
Barzhonegoù a gañv 
Barzhonegoù digened 
Gant o lizherennoù sonn 
Reut ’vel o dremmoù dir 
Regennadoù hir a soudarded plom. 
Gwerzennoù dilusk o gwez rousin 
Dezhe anvioù iskis ! 
… Ha dizale 
War ograoù-meur 
O c’hoadoù teñval ha trist 
Labour an estren 
Diwiskañ, dibourc’hañ hor Bro 
Skubañ derv sakr an Drouized 
Bezv ar Gelted hag o ivin 
Ha kistin hor yaouankiz 
Ma kane enne al laboused. 
C’hwezhañ tan el lannegi 
Er brugeier, er balan o wagenniñ 
’Vel moriou o dour aour 
Ha skrivañ war gein noazh 
Ar Vro gozh, e kement yezh estren 
Barzhonegoù a gañv 
Barzhonegoù digened 
Gant o lizherennoù sonn 
Reut ’vel o dremmou dir 
Regennadou hir a soudarded plomm. 
Gwerzennoù dilusk o gwez rousin 
Dezhe anvioù iskis. 
… Ha dizale 
War ograoù-meur 
O c’hoadoù teñval ha trist 



Temzet gant ludu hor c’hoad-ni 
E c’hoario ’n ur ganañ 
An Avel Atlantel 
… Requiem hor Bro. 
9 a viz C’hwevrer 1967 

Temzet gant ludu hor c’hoad ni 
E c’hoario ’n eur ganañ 
An Avel Atlantel 
… Requiem hor Bro. 
9-2-67 



Mini-Brezhoned 
Va-un’ ’n ur gêriadenn 
Ma zo enni pemp ti 
Va-un’, va-unan-penn ! 
Tregont edomp gwechall… 
Va-un’ va-unan-penn 
O tougen samm ar vezh 
O talañ ouzh ar goap 
O kiañ ouzh ar fent  : 
Goap ha fent  an Estren 
Unan diwar dregont 
Va Bro sede da gont 
Al lodenn vras d’ar Gall 
Tregont edomp gwechall 
O, mini-Brezhoned ! 
Mini-Brezhoned 
Va-un’  ’n ur geriadenn 
Ma  zo enni pemp ti 
Va-un’,  va unan penn ! 
Tregont  edomp  gwechall… 
Va-un’  va unan penn 
O tougenn samm ar vezh 
O talañ ouzh ar goap 
O kian ouzh ar fent  : 
- Goap ha fent  an Estren  -
Unan  diwar  dregont 
Va  Bro sede  da  gont 
Al lodenn  vras d’ar  gall 
Tregont  edomp  gwechall 
O, mini-Brezhoned  ! 
15-2-67 
15 a viz C’hwevrer 1967 



Diskar ar c’hleuzioù 
Bleunioù dister. Bleunioù tener 
Bleunioù savet war ar girzhier 
Diwanet a-grap ar c’hleuzioù 
Hag e leton ar gwrimennoù 
Bleunioù koant an Nevez-amzer 
Hollwisket gant livioù seder 
Bleuñv gwenn, ha glas, ha ruz, ha roz 
Ha melen ’vel stered an noz. 
Pe Bro ’n devo ouzhoc’h truez ? 
E pe vro ’reot hoc’h annez ? 
Pa ne vo mui na garzh na kleuz. 
’Mañ maezioù Breizh o koll o neuz ! 
Nann n’eo mui Breizh Tir ar Gelted ! 
Ha pelec’h ’neizho an Evned ? 
Diskaret, devet ar gwez kozh 
Diskar ar C’hleuziou 
Bleunioù dister. Bleunioù tener 
Bleunioù savet war ar girzhier 
Diwañet a-grap ar c’hleuziou 
Hag e leton ar gwrimennoù 
Bleuniou koant an Nevez-amzer 
Hollwisket gant livioù seder 
Bleunv gwenn, ha glas, ha ruz, ha roz 
Ha melen ’vel stered an noz. 
Pe Bro ’n devo ouzhoc’h truez ? 
E pe vro reot hoc’h annez ? 
Pa ne vo mui na garzh na kleuz. 
’Mañ maezioù Breizh o koll o neuz ! 
Nann n’eo mui Breizh Tir ar Gelted ! 
Ha pelec’h ’neizho an Evned ? 
Diskaret, dêvet ar gwez kozh 



Lakaet an tan el lann, er roz ! 

Mui a ograoù d’an avel yud… 

Piv ’gano c’hoazh er blaenenn vut ? 

’Vo mui na kan, na frond,  na bleuñv 

Na mui disheol e kostez ’r c’hleuz 

Ha pelec’h ’ta ’ray ar c’hozhiad 

Un diskuizh hag ur c’hornedad ? 

Goudor ebet ouzh ar reklom 

Brizhheol ebet ’kreiz an hañv tomm 

Na danvez mel d’ar wenanenn 

Na plas d’e guzhat er gleuzenn. 

Hag ar frouezh  gouez va bugale 

Echu ’vo dezho hep dale : 

Kistin, kraoñ-kelvez, mouar du 

Koper, irin, lus ha babu… 

Ha pelec’h ’kavo ar gwrac’hed 

Louzaouennoù da aozañ tret ? 

O yaouankizoù diskiant 

O trok’ Levenez ’vit arc’hant 

Lakaet an tan el lann, er roz ! 

Mui a ograou d’an avel yud… 

Piv gano c’hoazh er blaenenn vut ? 

- Vo mui na kan, na frond,  na bleuñv 

Na mui disheol e kostez ’r c’hleuz 

Ha pelec’h ’ta ray ar c’hozhiad Un diskuizh hag ur c’hornedad ? Goudor ebet ouzh ar reklom Brizheol ebet ’kreiz an hañv tomm Na dañvez mel d’ar wenanenn Na plas d’e guzhat er gleuzenn. Hag ar frouezh  gouez va bugale Echu vo dezho hep dale : Kistin, kraoñ-kelvez, mouar du Koper, irin, lus ha babu… Ha pelec’h ’kavo ar wrac’hed Louzaouennoù da aozañ tret ? - O yaouankizoù diskiant O trok Levenez ’vit arc’hant 



Selaouit klemm ar c’hleuzioù kozh 
Ho pet truez ouzh ho Pro gozh 
Ouzh labour sakr ho Tadoù kozh. 
C’hwevrer 1967 
Va c’halon 
Va c’halon a zo ur vered 
Enni nouspet ha nouspet bez 
Enni bemdez ur bez nevez 
Bezioù kerent ha mignoned 
Va c’halon zo un neved 
Va c’halon zo ur vered 
Ma kousk enni va re garet 
C’hwevrer 1967 
Selaouit klemm ar c’hleuzioù kozh : 
Ho pet truez ouzh ho Pro gozh 
Ouzh labour sakr ho Tadoù kozh. 
c’hwerver 67 
Va c’halon 
Va c’halon a zo ur vered 
Enni nouspet ha nouspet bez 
Enni bemdez ur bez nevez 
Beziou kerent ha mignoned 
Va c’halon ‘zo un neved 
Va c’halon ‘zo ur vered 
Ma kousk enni va re garet 
c’hwevrer 1967 



Lun ar C’hazimodo 67 

Ur maen gwenn da verkañ 

Levenez an deiz-mañ ! 

Deiz a joa 

Deiz-ha-bloaz 

Va ganedigezh 

P’int deut da hetiñ din 

Gant ur prof  roueel 

—Estrenien ur Vro bell 

Pevar bugel 

Deut int da hetiñ din 

War gan a vouezh uhel 

E yezh o c’havell : 

«Yec’hed ha Levenez 

Buz ha klod ha joa 

Evit deiz-ha-bloaz 

Ho kanedigezh 

Hurra. Hurra » 

… Ra vo 

Bennozh Doue warno 

Ha war o bro ! 

3 a viz Ebrel 1967 

Lun ar C’hazimodo 67 

Ur maen gwenn da verkañ 

Levenez an deiz-mañ ! 

Deiz a joa 

Deiz ha bloaz 

Va ganedigez 

P’int deut da hetin din 

Gant ur prof  roueel —Estrenien ur Vro-bell -Pevar bugel Deut int da hetin din War gan, a vouez uhel E yezh o c’havel : «Yec’hed ha Levenez Buz ha klod ha joa Evit deiz ha bloaz Ho ganedigezh Hurra. Hurra » … Ra vo Bennozh Doue warno Ha war o Bro ! 3 Ebrel 67 



Dilezet ! 
Tec’het ar perc’henn 
Da welloc’h Bro 
Er c’harr-ti hanter disto 
Eo chomet ar c’hirri-prenn, dilezet 
O divrec’h digor, astennet 
Davet ur gazeg ne deuy mui 
D’o diloc’h alese. 
23 a viz Mae 1967 
Ar Puñs 
Merglet ar c’helorn houarn-pil 
Ruz ar chadenn war an traouilh 
Man o sevel war ar varlenn 
Ha geot hir etre ar pavez. 
Glas eo gant ar spoue 
An nev-vaen he femp  kogn. 
An iliav eleveziek a guzh 
Mein dijuntr penn ar puñs 
Ma neizh ennañ ur golvan… 
28 a viz Mae 1967 
Dilezet ! 
Tec’het ar perc’hen 
Da welloc’h Bro 
Er c’harti hanter disto 
Eo chomet ar c’hirri prenn, dilezet 
O divrec’h digor, astennet 
Davet ur gazeg ne deuy mui 
D’o diloc’h alese. 
23 mae 67 
Ar Puñs 
Merglet ar c’helorn houarn pil 
Ruz ar chadenn war an trawilh 
Man o sevel war ar varlenn 
Ha geot hir etre ar pavez. 
Glas eo gant ar spoue 
An nev-vaen he femp  kogn. 
An iliav eleveziek a guzh 
Mein dijuntr penn ar puñs 
Ma neizh ennañ ur golvan… 
28 mae 



Ar C’hreñj kozh 
Gant doujañs ur pirc’hirin 
E porched ur santual 
On chomet d’arvestiñ 
Ouzh an daolenn ; mantret. 
… Tro-dro war gement ibil 
Akipajoù a-’stribilh 
Harnez poultrennet, kevnidet 
—Dremmoù trist ar re zilezet— 
… ’N ur c’horn : ar bilerez-lann 
Ha binvioù all dic’hizet 
Mirdi pe Relegouer ? 
Digor d’ar pevar avel 
Ezhomm ebet a zor 
Den na zeufe  da skrapañ 
Da betra ? — N’eo ket gant lêr 
’Vez sterniet marc’hoù dir 
Ha n’eo ket gant lann-pil 
E vezont-i maget… 
29 a viz Mae 1967 
Ar C’hreñj kozh 
Gant doujañs ur pirc’hirin 
E porched ur santual 
On chomet ur momed d’arvestin 
Ouzh an daolenn ; mantret. 
… Tro-dro war gement ibilh 
Akipajoù a ’stribilh 
Harnez poultrennet, kefnidet 
—Dremmoù trist ar re zilezet— 
… ’N ur c’horn : ar bilerez-lann 
Ha binvioù all dic’hizet 
Mirdi pe Relegouer ? 
Digor d’ar pevar avel 
Ezhomm ebet a zor 
Den na zeufe  da skrapañ 
Da betra ? — N’eo ket gant lêr 
Vez sterniet marc’hoù dir 
Ha n’eo ket gant lann-pil 
E vezont-i maget… 
29-mae-67 



Kammvac’herezh 
Balc’h ha dieub e veve Fañch Kouer 
Gant e diad tud. 
Eilet gant nerzh e geneiled vut 
E tenne eus e dachenn 
Peadra da vagañ e diegezh 
—Da vagañ an Denelezh !— 
… Eilpennet eo pep tra : 
Sachet ar yaouankiz d’ar Gêrbenn. 
En ifernioù  bouzarus ar banlevioù 
O deus ganet a-vil-vern 
Diaouloù dir 
A gemer —dre gaer pe dre heg— 
Lec’h an nerzhioù bev. 
…. Aberzhet haelañ keneiled mab-den 
D’ar gigerezh. Pe d’ur gammvac’herezh 
Washoc’h eget ar marv : 
Kemer ’ra kêriz hor c’hezeg 
Evit robodoù. Evit c’hoarielloù 
Da bourmen war hon tevennoù 
Ha dre hor maezioù 
O c’hrakaotronez o bragoù strizh 
O mini-dimezelled e mini-brozh : 
Spontailhoù!… Kammvac’herezh! 
O mini-Brezhoned ! 
6 a viz Mezheven 1967 
Kammvac’herezh 
Balc’h ha dieub e veve Fañch Kouer 
Gant e diad tud. 
Eilet gant nerzh e geneiled vut 
E tenne eus e dachenn 
Peadra da vagañ e diegezh 
—Da vagañ an Denelezh !— 
… Eilpennet eo pep tra : 
Sachet ar yaouankiz d’ar Ger benn. 
En iferniou  bouzarus ar banlevioù 
O deus ganet a vil vern 
Diaouloù dir 
A gemer —dre gaer pe dre heg— 
Lec’h an nerzhiou bev. 
…. Aberzhet haelañ keneiled mab-den 
D’ar gigerezh. Pe d’ur gammvac’herezh 
Washoc’h eget ar marv : 
Kemer ’ra kêriz hor c’hezeg 
Evit robodoù. Evit c’hoarielloù 
Da bourmen war hon tevennou 
Ha dre hor maeziou 
O c’hrak aotronez o bragoù strizh 
O mini-dimezelled e mini broz : 
Spontailhou!… Kammvac’herezh! 
O mini-Brezhoned ! 
6 Mezheven 67 



An divaskell 
—Na me ’garfe nijal evel ar wennili 
E c’harme ur bugel 
Me ’savfe evelti 
Uhel, uhel, uhel 
Bete dorozioù aour ar Palez peurbadel. 
Pa glevas ar vammig 
Ar mennad-se ken kaer 
’Lavaras d’he mabig 
—Mard eo ’vit da Zoue tostaat 
Emezi, out o huanad’ 
Kemer da lañs ha sav en aer. 
Souezhet ar bugel 
A respont dezhi 
—N’on ket ur wennili ! 
N’am eus ket divaskell ! 
—Divaskell hoc’h eus va bugel 
—Divaskell, me ! Da zibradañ ? 
Da nijal d’al lec’h a garan ? 
—Hag hoc’h eus, mabig-me 
Hoc’h eus sur divaskell : 
Unan eo ar Bedenn. Eben ar Garantez. 
6 a viz Mezheven 1967 
An divaskell (Les deux ailes) 
—Na me garfe nijal evel ar wennili 
E c’harme ur bugel 
Me savfe evelti 
Uhel, uhel, uhel 
Bete doroziou aour ar Palez peurbadel. 
Pa glevas ar vammig 
Ar mennad-se ken kaer 
’Lavaras d’e mabig 
—Mard eo ’vit da Zoue tostaat 
Emezi, out o huanad’ 
Kemer da lañs ha sav en aer. 
Souezhet ar bugel 
A respont dezhi 
—N’on ket ur wennili ! 
N’am eus ket divaskell ! 
—Divaskell hoc’h eus va bugel 
—Divaskell, me ! Da zibradañ ? 
Da nijal d’al lec’h a garañ ? 
—Hag hoc’h eus, mabig-me 
Hoc’h eus sur divaskell : 
Unan eo ar Bedenn. Eben ar Garantez. 
6 Mezheven 



Gouel ar Mammoù 
Da vamm an holl vammoù 
Hiziv gouel ar mammoù 
Gouel ar Garantez c’hlan 
Ma trid ar c’halonoù 
Holl a-unan 
… Me zo va-unan, 
Va mammoù-me zo holl en Neñv 
Va mamm hervez ar gwad, 
Va mamm hervez ar spered, 
Ha mamm an holl vammoù 
Mamm an holl emzivaded 
… Em c’halon e sav ur galv 
Em c’halon ’n em sil ur c’hlemm 
Daeroù zo war va dremm 
Ur vorenn em Ene. 
… O burzhud dispar 
A-greiz-holl heol a bar 
Tec’hout a ra va Anken 
Setu yaouankiz en-dro din 
Setu Breizhiz yaouank em zi 
Barr o lagad a Levenez 
Barr o lavar a Garantez 
Evit Breizh kozh 
Gouel ar Mammoù 
Da vamm an holl vammoù 
Hiziv gouel ar mammoù 
Gouel ar Garantez c’hlan 
Ma trid ar c’halonoù 
Holl a-unañ 
… Me zo va-unan 
Va mammou-me ‘zo holl en Neñv 
Va mamm hervez ar gwad 
Va mamm hervez ar spered 
Ha mamm an holl vammoù 
Mamm an holl emzivaded 
… Em c’halon e sav ur galv 
Em c’halon ’n em zil ur c’hlemm 
Daeroù ‘zo war va dremm 
Ur vorenn em Ene. 
… O burzhud dispar 
A greiz holl heol a bar 
Tec’hout a ra va Anken 
Setu yaouankiz en dro din 
Setu Breizhiz yaouank em zi 
Barr o lagad a Levenez 
Barr o lavar a Garantez 
Evit Breizh kozh 



O, Mamm an holl vammoù, 
Mamm an Hini zo mestr an holl vroioù 
Ra vezo ho Pennozh 
War Blant yaouank ar Vro gozh 
1967 
Mae 1967 
Aet eo Mae en e roud 
Gant trouz ur Froud 
D’ar mizioù du. 
Ur Mae a ouele bemdez 
Daeroù yen 
War vleuñv roz an avalenned 
Hag aour ar balanegi. 
Ur Mae binimet 
Gant trouz brezel dre ar Bed 
O krozal ’vel ur Froud 
D’ar mizioù du. 
Mezheven 1967 
O, Mamm an holl vammou 
Mamm an Hini ‘zo mestr an holl Vroioù 
Ra vezo ho Pennozh 
War Blant yaouank ar Vro gozh 
67 
Mae 67 
Aet eo Mae en e roud 
Gant trouz ur Froud 
D’ar miziou du. 
Ur Mae a ouele bemdez 
Daeroù yen 
War vleuñv roz an avalenned 
Hag aour ar balanegi. 
Ur Mae binimet 
Gant trouz brezel dre ar Bed 
O krozal ’vel ur Froud 
D’ar mizioù du. 
Mezheven 67 



Taolennig Maeziel 
… Lezenn ur valaneg e bleuñv : 
Morig aour o houlenniñ sioulik. 
Dibreder e disheol un dervenn 
Teir buoc’h gourvezet en tirien 
O taskiriat geot hag… hunvre ! 
Bep ar mare a hej ur skouarn 
’Giz d’un aveler 
Da gas kuit ar c’helion 
A sun ar pikouz e korn o lagad 
13 a viz Mezheven 1967 
Balafenn ha Gwenanenn 
—Ma vez hinon 
Eme ar valafenn hedro 
Ma vez hinon 
Emberr me ’z ay da vale bro 
—Ha me, eme ar wenanenn 
D’ar valafenn skañvbenn 
Me ’gaso va labour en-dro 
Ma vez hinon 
[Miz Mezheven 1967] 
Taolennig Maeziel 
… Lezenn ur valaneg e bleuñv : 
Morig aour o houlenniñ sioulik. 
Dibreder e disheol un dervenn 
Teir buoc’h gourvezet en tirienn 
O taskiriat geot hag… huñvre ! 
Bep ar mare a hej ur skouarn 
’Giz d’un aveler 
Da gas kuit ar c’helion 
A sun ar pikouz e korn o lagad 
13-6-67 
Balafenn ha Gwenanenn 
—Ma vez hinon 
Eme ar valafenn hedro 
Ma vez hinon 
Emberr me ’z ay da vale bro 
—Ha me, eme ar wenanenn 
D’ar valafenn skañvbenn 
Me ’gaso va labour en-dro 
Ma vez hinon 



Ar Marchosi 
Serret an nor. Prennet 
Kollet he barlenn er geot hir. 
Un houarn kozh zo manet 
War ar prenestrig hanterloarheñvel. 
Ha war ar maen pignaouer 
Zo chomet ur pac’hum. 
18 a viz Mezheven 1967 
Ar Marchosi 
Serret eo an nor. Prennet 
Kollet he barlenn er geot hir. 
Un houarn kozh ‘zo manet 
War ar prenestrig hanterloarheñvel. 
Ha war ar maen pignaouer 
‘Zo chomet ur pac’hum. 
18-6-67 



Kristina 
Da Kristina de Trincaud 
Edo-hi o pakañ he gitarenn 
—E korn va lagad ’oa un daerenn— 
War-lerc’h ur Recital 
A sonerezh spagnolek. Sonerezh klasel : 
Albeniz ha me oar ? Un drugar : 
… Aluzen ur Arzourez yaouank 
D’ur Glañvourez kozh 
(Ra vo merket dezhi war gaier an Aotrou) 
—Na pegen kaer ! emezon. Em strafuilh 
Ger all ebet na gaven 
—Er skol emaon emezi 
Er Schola Cantorum… 
En noz-se dre va hun 
Notennoù a gorolle em empenn strobinellet 
Notennoù heñvel ouzh balafenned 
Balafenned  liesliv o tarnijal 
En-dro da vleuñv frondus 
Aouravalenned Sepharad kozh 
Balafenned  o doa mouezhioù : espar ! 
[Miz Mezheven 1967] 
Kristina 
Da Kristina de Trincaud 
Edo hi o pakañ he gitarenn 
—E korn va lagad oa un daerenn— 
Warlerc’h ur Recital 
A sonerezh spagnolek. Sonerezh klasel : 
Albéniz ha me oar ? Un drugar : 
… Aluzenn ur Arzourez yaouank 
D’ur Glañvourez kozh 
(Ra vo merket dezhi war gaier an Aotrou) 
—Na pegen kaer ! emezon. Em strafuilh 
Ger all ebet na gaven 
—Er skol emaoñ emezi 
Er Schola Cantorum… 
En noz-se dre va hun 
Notennou a gorolle em empenn strobinellet 
Notennou heñvel ouzh balafenned 
Balafenned  liesliv o tarnijal 
En-dro da vleuñv frondus 
Aouravalenned Sepharad kozh 
Balafenned  o doa mouezhiou : espar ! 



Ar Staol goullo 

Dibrennet am eus ar morailh 

Sioul hag abaf  evel ur bugel 

O vountañ e fri  da guriuziñ 

Ha doaniet ’vel pa zigoran mintin abred 

War ul loen klañv. 

… Gouzout mat a raen ’oa goullo ar staol 

Hogen seblantout ’rae din gwelout o skeud. 

N’am eus disoñjet anv hini 

Nag o liv, nag o flas  a-hed ar voger. 

Amañ a-zehou : al leueoù bihan 

A-gleiz : an Tad-saout 

—Atav ’veze anvet «Tourin»— 

En tu-mañ an annoarezed En tu all ar saout-laezh. … Goullo ! Pennadoù kerdin zo chomet Skoulmet war ar seulbennoù. Ul labous a dreuz ar c’hraou —O kevnita d’e neizhiad— Adserriñ a ran, goustad Hag ez-anienel E teu war va muzell Ar Staol goullo Dibrennet am eus ar morailh Sioul hag abaf  evel ur bugel O vountañ e fri  da guriuziñ Ha doaniet ’vel pa zigorañ mintin abred War ul loen klañv. … Gouzout mat a raen oa goullo ar staol Hogen seblantout rae din gwelout o skeud. N’am eus disonjet ano hini Nag o liv, nag o flas  a-hed ar voger. Amañ a-zehou : al leueou bihan A-gleiz : an Tad saout —Atav ’veze añvet «Tourin»— En tu-mañ an annoarezed En tu all ar saout-laezh. … Goullo ! Pennadoù kerdin zo chomet Skoulmet war ar seulbennoù. Ul labous a dreuz ar c’hraou —O kefnita  d’e neizhiad— Adserrin a rañ, goustad Hag ez-aniennel E teu war va muzell 



Ar gomz a lavar bemnoz pep tieg 
Pa brenn war e loened 
… Met ha bez’ int-i c’hoazh bev 
’N un tu bennak ? 
29 a viz Mezheven 1967 
Ar gomz a lavar bemnoz pep tieg 
Pa brenn war e loened (1) 
… Met ha bez’ int-i c’hoazh bev 
’N un tu bennak ? 
29-6-67 
(1) Doue d’o frezervo 



Mea culpa 

Na droch oc’h-c’hwi tudoù 

O teurel mein gant o skritelloù 

Ar gwir o deus d’ho harz da dremen 

Prenet o deus 

Paeet o deus. 

Adsavet o deus dismantroù kouezhet 

Tregont vloaz ’oa en o foull. 

Dre zigasted hor Broiz 

A ya en kêr da brenañ ur gamprig 

Kant mil lur ar metrad-karrez : 

Gwerzhet gante o mereuri pe o milin 

D’an Estren ’vit un tamm gwerzh-butun. 

Droch oc’h tudoù 

O skeiñ mein gant o skritelloù 

Skoit kentoc’h war ho peultrin. 

30 a viz Mezheven 1967 

Mea culpa 

Na droch hoc’h c’hwi tudoù 

O teurel mein gant o skritelloù 

Ar gwir o deus d’ho harz da dremen 

Prenet o deus. 
Paëet o deus. Adsavet o deus dismantroù kouezhet Tregont vloaz ’oa en o foull. Dre zigasted hor Broïz A ya en kêr da brenañ ur gamprig Kant mil lur ar metrad karrez : Gwerzhet gante o mereuri pe o milin D’an Estren vit un tamm gwerzh butun. Droch hoc’h tudou O skei mein gant o skritelloù Skoit kentoc’h war ho peultrin. 30-6-67 



Kavell ar Ouenn 
Fromus eo neuz an ti bras 
E vein benet, e zor gotek 
E bemp lagad dispourbellet 
O selloù entanet gant an Heol kreisteiz 
Hañval ouzh un den kollet 
E-unan-penn er gouelec’h 
… Tec’het eo dioutañ pep buhez. 
Ha puilh ’oa ennañ ar Vuhez ? 
A rummad da rummad 
Bugale a-dousennoù… hag ouzhpenn 
Bugale yac’h ha balc’h 
Enor ar Vro. 
Tec’het int-i holl 
Du-mañ du-hont : ar Vuhez!… 
Simudet bremañ an ti kozh 
Kleuz ha goullo. Korf  hep Ene 
E dreuzoù uzet, gant tachoù-botoù 
Zo dija hanter guzhet er geot hir. 
Filiped marnaoniet a vallozh 
War orjal an tredan… 
6 a viz Gouere 1967 
Kavel ar Ouenn 
Frommus eo neuz an ti bras 
E vein benet, e zor gotek 
E bemp lagad dispourbellet 
O selloù entanet gant an Heol kreiztez 
Hañval ouzh un den kollet 
E unan-penn er gouelec’h 
… Tec’het eo dioutañ pep buhez. 
Ha puilh oa ennañ ar Vuhez ? 
A rummad da rummad 
Bugale a-dousennoù… hag ouzhpenn 
Bugale yac’h ha balc’h 
Enor ar Vro. 
Tec’het int-i holl 
Du-mañ du-hont : ar Vuhez!… 
Simudet bremañ an ti kozh 
Kleuz ha goullo. Korf  hep Ene 
E dreuzoù uzet, gant tachoù botoù 
Zo dija hanter guzhet er geot hir. 
Filiped marnaoniet a valloz 
War orjal an tredan… 
6-7-67 



An div dervenn gozh 
Gweet hag adweet o skourroù 
Hañval ouzh kozhidi seizet o izili 
gant ar remm. Kramennet ha roufennet 
don o dremm. Tarvoal eo o fennoù 
Kozh int. Kozh-Noe. 
Nouspet gwech o deus bet kant vloaz. 
Nouspet gwiskad gwignenn a wisk 
o c’halon derv. 
Istor ur bloaz gwriziet war bep gwiskad 
Istor rummadoù ha rummadoù 
A vugale, a yaouankiz, a gozhidi 
Rak buhez ha birvilh a zo bet en o brizhheol 
… O-unan emaint-i bremañ —Vandaled 
O deus roet lamm d’o c’hoarezed— 
Ha goullondoret eo ar c’hontre… 
Gwech un tremener — pa’z eus anezhañ 
Ur arzour pe ur Barzh—a ra un arsav 
O c’hevarc’h gant doujañs, 
Souezhet gant meurded o Gened 
Ha hiraezh o digenvez. 
9 a viz Gouere 1967 
An div dervenn gozh 
Gweet hag adweet o skourroù 
Hañval ouzh kozhidi seizet o izili 
gant ar remm. Kramennet ha roufennet 
don o dremm. Tarvoal eo o fennou 
Kozh int. Kozh-Noe. 
Nouspet gwech o deus bet kant vloaz. 
Nouspet gwiskad gwignenn a wisk 
o c’halon derv. 
Istor ur bloaz gwriziet war bep gwiskad 
Istor rummadoù ha rummadoù 
A vugale, a yaouankiz, a gozhidi 
Rak buhez ha birvilh a zo bet en o brizheol 
… O unan emaint-hi bremañ —Vañdaled 
O deus roet lamm d’o c’hoarezed— 
Ha goullonderet eo ar c’hontre… 
Gwech un tremener — pa’z eus anezhañ 
Ur arzour pe ur Barzh—a ra un arsav 
O c’hevarc’h gant doujañs, 
Souezhet gant meurded o Gened 
Ha hiraezh o digenvez. 
9-7-67 



Ker-Avel 
Ar wiblenn a dro 
—Faltazi an Avel— 
Avel Gornôg izel 
Avel Atlantel 
Avel sall a C’hoanag 
Hiziv a c’hwezh 
War gribenn Keravel 
O tegas fraezh d’am skouarn 
Sonerezh dic’hortoz : 
Muzik ar morzholioù 
O talmiñ stank-stank 
’Vel kalon ur bugel 
Un dasorc’hidigezh. Un adginivelezh 
Adsavadur ur feurm aet da ouelec’h. 
Un arnevezelezh 
Ur burzhud karantez. Buhez o kellidañ, 
Ar ouenn o advleuniañ, 
Ar ouenn o tihun 
Da seveniñ he hunvre 
… Va c’halon a drid ! 
Gouel Yann 1967 
Ker-Avel 
Ar wiblenn a dro 
—Faltazi an Avel— 
Avel Gornok izel 
Avel Atlantel 
Avel sall a Oanag 
Hiziv a c’hwezh 
War gribenn Keravel 
O tegas fraezh d’am skouarn 
Sonerezh dic’hortoz : 
Muzik ar morzholioù 
O talmiñ stañk stañk 
’Vel kalon ur bugel Un dasorc’hidigezh. Un adginivelezh Adsavadur ur feurm aet da ouelec’h. Un arnevezelezh Ur burzhud karantez. Buhez o kellidañ Ar Ouenn o advleuniañ Ar Ouenn o tihun Da seveniñ he hunvre. … Va c’halon a drid ! Gouel Yann 67 



An douristed 

Fent e lakont din 

(Pa ’n em lakont da gounnariñ !) 

Emaint, emezo, o klask ar sioulded 

Diskuizhañ eus safar  ar c’hêrioù ! 

O Sioulded sakr ar maezioù ? 

Te barrleun a vuhez kuñv 

Int eo da strafuilh 

’Vel ma strafuilh  plouf  ur maen 

Gorre lor al lenn 

Ne glevan mui a-hed an deiz 

Va c’heneiled askellek 

Nag e don e san 

Va mignon ar skrilh 

E pep korn ar gêriadenn : un dourni 

Toumpi ar c’hirri-tan flaerius 

Todilhon an trañzistored 

O treiñ dibaouez, o strewiñ en aer 

Youc’hadennoù gouez gouezviled 

Tec’het diouzh o c’haelioù 

An douristed 

- Fent e lakont din 

(Pa ’n am lakont da gounnariñ !) 

Emaint, emezo, o klask ar sioulded 

Diskuizhañ eus safar  ar c’hêrioù ! 
O Sioulded sakr ar maezioù ? Te barrleun a vuhez kuñv Int eo da strafuilh ’Vel ma strafuilh  plouf  ur maen Gorre lor al lenn Ne glevan mui a-hed an deiz Va c’heneiled askellek Nag e don e san Va mignon ar skrilh E pep korn ar geriadenn : un dourni Toumpi ar c’hirri-tan flaerius Todilhon an transistored O trein dibaouez, o strewin en aer Youc’hadennou gouez gouezviled Tec’het diouzh o c’haelioù 



Pe c’hweñvadennoù kizhier gweget 
Ma lakont chas ar c’hartier en egar 
Hag ar c’higi da ganañ war o c’hlud 
O sioulded ! Sioulded sakr ar maezioù ! 
N’eus nemet ar maeziad 
Hag a ouife  da veizañ 
Hag a ouife  da dañva. 
31 a viz Gouere 1967 
Pe c’hweñwadennou kizhier gwêget 
Ma lakont chas ar c’hartier en egar 
Hag ar c’higi da ganañ war o c’hlud 
O sioulded ! Sioulded sakr ar maezioù ! 
N’eus nemet ar maeziad 
Hag a ouife  da veizañ 
Hag a ouife  da dañva. 
31-7-67 



D’am C’hreion 
Te ’grede dit ’oas dilezet ? 
’Vel un dra disprizet 
Echu dezhañ da blijout 
… Eizhtez, sioul ha sentus 
Emaout chomet ez korn teñval. 
Ar gevnidenn dre druez 
He doa steuet dit ur gwele blot 
Da ziskuizhañ 
Ha da hunvreal 
Gant joa am eus da gavet en-dro 
Bihanik tra ! 
Laouen on ouzh da flourañ 
Gant va bizied bav 
Te hag a zo chomet ken fur 
Ez korn teñval ! Eizhtez !!! 
Hañv 1967 
D’am C’hreion 
- Te grede dit oas dilezet ? 
’Vel un dra disprizet 
Echu dezhañ da blijout 
… Eizhtez, sioul ha sentus 
Emaout chomet ez korn teñval. 
Ar gefnidenn  dre druez 
He doa steuet dit ur gwéle blot 
Da ziskuizhañ 
Ha da huñvreal 
Gant joa am eus da gavet en-dro 
Bihanik tra ! 
Laouen on ouzh da flourañ 
Gant va bizied bav 
Te hag a zo chomet ken fur 
Ez korn teñval ! Eizhtez !!! 
Hañv 67 



Kreisteiz 
Tavet tiñsadenn diwezhañ ar c’hloc’h 
Kollet er vrumenn c’hlas-hunvre 
Trouz all ebet d’an Eur-mañ gor 
’Met kan abaf  ur skrilh e don e san 
Eiltoniet gant tarzhadennoù ar pokoù lann 
Ha klemmoù kuñv ur boc’hruzig lent 
Er spern-du irin ’us d’ar garenn enk 
Hañv 1967 
Kreizteiz 
Tavet tiñsadenn diwezhañ ar c’hloc’h 
Kollet er vrumenn c’hlas-huñvre 
Trouz all ebet d’an Eur-mañ gor 
’Met kan abaf  ur skrilh e don e san 
Eiltoniet gant tarzhadennoù ar pokoù lann 
Ha klemmoù kuñv ur boc’hruzig lent 
Er spern du irin ’us d’ar garenn enk 
Hañv 67 



Va C’hêriadenn 
Simudet eo ar Gêriadenn. 
Liv ar marv en he c’herc’henn. 
Tavet eo talmoù he c’halon… 
N’he c’hlevan mui o vevañ. 
N’he c’hlevan mui o komz. 
N’he c’hlevan mui o kanañ. 
N’he c’hlevan mui o ouelañ. 
Nag o c’hoarzhin, nag o strevial. 
Nag o poursat. Zoken o huanadiñ ! 
Marv eo… Marv. 
Tavet kan ar c’hilhog da c’houloù-deiz 
Tavet war an hent-karr storlok ar rodoù 
Tavet skourjez ar charretour 
(Hag e douadelloù !) 
Tavet c’hwirinadenn ar gazeg 
O tistreiñ davet hec’h eal. 
Tavet beogadennoù boud an tarv 
Begeliadenn hiraezhus an ein nevez 
Va C’hêriadenn 
Simudet eo ar Gêriadenn. 
Liv ar marv en he c’herc’henn. 
Tavet eo talmoù he c’halon… 
N’he c’hlevañ mui o vevañ. 
N’he c’hlevañ mui o komz. 
N’he c’hlevañ mui o kanañ. 
N’he c’hlevañ mui o ouelañ. 
Nag o c’hoarzhin, nag o strefial. 
Nag o poursat. Zoken o huanadiñ ! 
Marv eo… Marv. 
Tavet kan ar c’hilhog da c’houloù deiz 
Tavet war an hent-karr storlok ar rodoù 
Tavet skourjez ar charretour 
(Hag e douadelloù !) 
Tavet c’hwirinadenn ar gazeg 
O tistrein davet hec’h eal. 
Tavet beogadennoù boud an taro 
Begeliadenn hiraezhus an ein nevez 



Buoc’h ebet mui o vlejal war he laezh 
(Aet ar parkoù da strouezh !) 
Tavet ar golvizhi — hag an Teodoù— 
War ar stankoù-kannañ 
Pallennet a voued-houidi. 
Ar gwenodennoù gwriziet a zrez 
Ar geot hir war an hentoù-kirri 
Un tren er pellder a c’hwist war-zu ar Gêr-Benn 
Labousedigoù a diviz en o yezh kevrinus 
Dastroc’het gant c’hoarzh diot ar Gazeg-Koad. 
31 a viz Eost 1967 
Buoc’h ebet mui o vlejal war he laezh 
(Aet ar parkoù da strouez !) 
Tavet ar golvizhi — hag an Teodoù— 
War ar stankoù-kannañ 
Palennet a voued-houidi. 
Ar gwenodennoù gwriziet a zrez 
Ar geot-hir war an hentoù kirri 
Un tren er pellder a c’hwist war-zu ar Ger-Benn 
Labousedigou a diviz en o yez kevrinus 
Dastroc’het gant c’hoarzh diot ar Gazeg-Koad. 
31-8-67 



Sumfonienn  veureel 
Bemdez heñvel ha bemdez disheñvel 
Simfonienn  veureel. Sonerezh milvedel 
O tiwan bep mintin notenn goude notenn 
War glaouier an Natur 
Hervez faltazi  an Arzour diwelus 
Kanenn an deil o sourral er gwez 
Chourig an dour da vili ar wazh 
Hiboud ar stêr ha bourbouilh ar froud 
Safron  ar sardon e kalon ar bleuñv 
Garm ar skrilh el lanneg krin 
Beuregan an tad-moualc’h 
D’e barez war wiriñ. 
Ha du-hont er c’hrav sonn 
Kan ur botoù-koad tachet 
Ingal o lopañ war gailhastr an hent : 
Ur c’hozhiad o c’hwistañ 
war hent ar C’houerc’had : an devezhour kozh… 
1967 
Sumfonienn  veureel 
Bemdez heñvel ha bemdez disheñvel 
Simfonienn  veureel. Sonerezh milvedel 
O tiwan bep mintin notenn goude notenn 
War glaouier an Natur 
Hervez faltazi  an Arzour diwelus: 
Kanenn an deil o sourral er gwez 
Chourig an dour da vili ar wazh 
Hiboud ar stêr ha bourbouilh ar froud 
Safron  ar sardon e kalon ar bleuñv 
Garm ar skrilh el lanneg krin 
Beuregañ an tad-moualc’h 
D’e barez war wiri. 
Ha du-hoñt er c’hrav sonn 
Kan ur botaoù koad tachet 
Ingal o lopañ war gailhast an hent : 
Ur c’hozhiad o c’hwistañ 
war hent ar C’houerc’had : An 
devezhour kozh… 
1967 



Er c’hoad 
War ballenn vlot ar c’hoad 
Mont a bazioù voulouz 
Azezañ ouzh ho troad 
Er brizhheol, en didrouz. 
Pell eus tabut an dud. 
Selaou sarac’h ho teil… 
Ha flourañ  a bep eil 
Gant va dorn ha va sell… 
A vouezh dous ho kervel 
A-bouez hoc’h anvioù-hud : 
Derv-gwenn. Koad-kren 
Skav-gwrac’h. Faou-put 
Evor. Aozilh. Bezv-gwenn 
Va mil mignonez mut!… 
2 a viz Kerzu 1967 
Er c’hoad 
War ballenn vlot ar c’hoad 
Mont a baziou voulouz 
Azezañ ouzh ho troad 
Er brizheol, en didrouz. 
Pell eus tabut an dud. 
Selaou sarac’h ho teil… 
Ha flourañ  a bep eil 
Gant va dorn ha va sell… 
A vouezh dous ho kervel 
A-bouez hoc’h anviou-hud : 
Derv-gwenn. Koad-kren 
Skav-gwrac’h. Faou-put 
Evor. Aozilh. Bezv-gwenn 
Va mil mignonez vut!… 
2-12-67 



De Profundis 
Da V. D… 
Ra vo da Ene 
E Peoc’h Doue 
Keneilez pec’herez 
Tremenet ac’h eus 
Arnodenn an Tan! 
Ra vo skañv an douar 
War da ludu 
Ha ra ziskenno ar Ouel 
War da vemor ! 
Pec’herez pardonet 
… Spi am eus. 
21 a viz Gwengolo 1967 
De Profundis 
Da V. D… 
- Ra vo da Ene 
E Peoc’h Doue 
Keneilez pec’herez 
Tremenet ac’h eus 
Arnodenn an Tan! 
Ra vo skañv an douar 
War da ludu 
Ha ra ziskenno ar Ouel 
War da Vemor ! 
Pec’herez pardonet 
… Spi am eus. 
21-sept-1967 



Tizh 

’N em renkomp kozhidi 

War lezenn an hent 

Ha sellomp o tremen 

Karavanoù ’r yaouankiz. 

Petra ’vern dimp-ni an tizh ? 

N’omp mui diouzh ar c’hiz 

N’hellomp mui heuilh o c’hirri 

—Nag o menozioù— 

—It ’ta follidi,  primoc’h 

Bepred primoc’h 

Emeur ouzh ho kortoz 

Emaint ouzh ho kortoz : Ar skosell. Ar c’horn-tro. Ar blenier brell. Ar barr-avel. Hag… an Ankou. It ’ta prim, primoc’h. Ni ar gozhidi a ray hor renk deoc’h ! 24 a viz Du 1967 Tizh ’N em reñkomp kozhidi War lezenn an hent Ha sellomp o tremen Karavanoù ’r yaouankiz. Petra vern dimp-ni an tizh ? N’omp mui diouzh ar c’hiz N’hellomp mui heuilh o c’hirri —Nag o mennozioù— —It ’ta follidi,  primoc’h Bepred primoc’h Emeur ouzh ho kortoz Emaint ouzh ho kortoz : Ar skosell. Ar c’horn-tro. Ar blenier brell. Ar barr-avel. Hag… an Ankou. It ’ta prim, primoc’h. Ni ar gozhidi a ray hor reñk deoc’h ! 24 du 1967 



Da Vari-Noël 
Nijet d’ar Gwenved 
Rozenn wenn ar Varzhed 
Hec’h awen dispar 
Nag a vleuñv ! Nag a vleuñv chomet 
’N he liorzh espar 
D’an holl da guntuilh : hêrezh dibriz 
Hep doan na disfiz 
N’eus binim en hini 
Ezañs o frond  o sevel 
Uhel, blizidik ha glan : 
Pedenn ha kan 
Karantez c’hlan 
Bepred uvel. 
Rozenn wenn a bar 
Du-hont e park ar Stered 
E liorzh espar 
Roue ar Varzhed 
Da gevarc’hiñ a ran 
Gant doujañs. 
27 a viz Kerzu 1967 

Da Vari Noël 
Nijet d’ar Gwenved 
Rozenn wenn ar Varzhed 
Hec’h awen dispar 
Nag a vleuñv ! Nag a vleuñv chomet 
’N he liorzh espar 
D’an holl da guntuilh : herez dibriz 
Hep doan na disfiz 
N’eus binim en hini 
Ezañs o frond  o sevel 
Uhel, blizidik ha glan : Pedenn ha kan Karantez c’hlan Bepred uvel. Rozenn wenn a bar Du-hont e park ar Stered E liorzh espar Roue ar Varzhed Da gevarc’hiñ a rañ Gant doujañs. 27-12-67 



1968 
Paterenn nevez e chapeled an amzer 
Ar betvet e chadenn ar c’hantvedoù ? 
Pet ez raok ? Pet ez koude ? 
Evid lod te ’vo an deroù 
Evit lod te ’vo an diwezh 
Er Bed-mañ trubuilhus… 
Bloaz nevez kevrinus ! 
Kanolioù adarre ouzh da saludiñ… 
Met perak ivez ’ta ? Ya perak 
N’out-te morse deut a-benn 
Da c’henel d’an hevelep deiz 
Ha Roue ar Peoc’h ? 
2 a viz Genver 1968 
1968 
- Paterenn nevez e chapeled an amzer 
Ar betvet e chadenn ar c’hantvedoù ? 
Pet ez raok ? Pet ez koude ? 
Evid lod te vo an deroù 
Evit lod te vo an diwezh 
Er Bed-mañ trubuilhus… 
Bloaz nevez kevrinus ! 
Kanoliou adarre ouzh da saludiñ… 
Met perak ivez ’ta ? Ya perak N’out-te morse deut a-benn Da c’henel d’an hevelep deiz Ha Roue ar Peoc’h ? 2-1-68 



An Douar a Gren 

… An douar a gren, a gren… 

A gren gant anoued ? 

A gren gant kounnar ? 

Pe gant aon ? Pe gant an 

naon ? 

An douar a gren, a gren 

’Vel ur mezvier ? Pe un ampleged ? 

An douar a gren gant ar Spont ! 

Gant spont rak an Den 

Rak gouiziegezh an Den 

Rak fallagriezh an Den 

An douar a gren, a gren, a gren… 

20 a viz Genver 1968 

An Douar a Gren 

… An douar a gren, a gren… 

A gren gant anoued ? 

A gren gant kounnar ? 

Pe gant aon ? Pe gant an naon ? 

An douar a gren, a gren 

’Vel ur mezvier ? Pe un ampleged ? 

- An douar a gren gant ar Spont ! 

Gant spont rak an Den 

Rak gouiziegezh an Den 

Rak fallagriezh an Den 

An douar a gren, a gren, a gren… 20-1-68 



Pedenn 

… Aotrou ! 

Lavar hepken ur ger ha me ’vo pare 

Rak n’on ket din e teufes  tre em zi… 

Zoken m’az kwelfen  o tremen 

Ne gredfen  ket deredek d’ez saludin 

Ne gredfen  ket zoken stokañ va biz ouzh freñj  da sae 

… Pa vefes  avat, kuzhet e pleg an hent 

’N em daolfen  d’an daoulin 

Da bokat, gant daeroù da roudoù da dreid 

Chomet enlouc’het er boultrenn. 

Hag e kavfen  ar pare… 

22 a viz Genver 1968 

Pedenn 

… Aotrou ! 

Lavar, hepken ur ger ha me vo pare 

Rak n’on ket din e teufes  tre em zi… 

Zoken m’az kwelfen  o tremen 

Ne gredfen  ket deredek d’ez saludin 

Ne gredfen  ket stokañ va biz ouzh freñj  da sae 

… Pa vefez,  avat, kuzhet e pleg an hent 

’N em daolfen  d’an daoulin 

Da bokat, gant daeroù da roudou da dreid 

Chomet enlouc’het er boultrenn. 

Hag e kavfen  ar pare… 

22-1-68 



Ur Vleuñvennig 
… Abaf  ha sioulik 
—Babig kollet tamolodet e sol ar c’hleuz— 
He dremmig lent ha disneuz 
O c’hedal gant hirnezh an Nevez-hañv 
Gant mousc’hoarzh kizidik ur bugel klañv 
Bleuñvennig regentat ! 
Un dudi, un drugar hag… un druez : 
Da hanter Genver : ur boked-laezh!… 
Genver 1968 
Ur Vleuvennig 
… Abaf  ha sioulik 
—Babig kollet tamolodet e sol ar c’hleuz— 
He dremmig lent ha disneuz 
O c’hedal gant hirnezh an Nevez-hañv 
Gant mousc’hoarzh kizidik ur bugel klañv 
Bleunvennig regentat ! 
Un dudi, un drugar hag… un druez : 
Da hanter genver : ur boked laezh!… 
genver 1968 



E Prad ar Rinier 
Houidi gouez o gouzoug glas 
Douryer lentik o mentell rous 
O voueta sioul war c’hlann ar wazh 
A darnij d’an disterañ trouz 
E-touez ar raoskl e korn ar skluz 
Ar yer-dour a red da ’n em guzh 
An houad gouez a spluj en dour 
E lamm ’vilzamm ar melezour 
A vildorr skeudenn splann al lenn 
A freuz  dameuc’h ar c’hogus gwenn 
Gwernioù uhel an elo sonn 
O vrallañ goustad en aezhenn 
Ha damskeud ar Pont Kozh romen 
Etre an haleg hag an onn. 
Chandelour 1968 
E Prad ar Rinier 
Houidi gouez o gouzoug glas 
Douryer lentik o mentell rous 
O voueta sioul war c’hlann ar wazh 
A darnij d’an disterañ trouz 
E-touez ar raoskl e korn ar skluz 
Ar yer dour a red da ’n em guzh 
An houad gouez a spluj en dour 
E lamm ’vilzamm ar melezour 
A vildorr skeudenn splann al lenn 
A freuz  dameuc’h ar c’hogus gwenn 
Gwernioù uhel an elo sonn O vrallañ goustad en aezhenn Ha damskeud ar Pont Kozh romen Etre an haleg hag an Onn. Chandelour 68 



Yezh ar Gwez 
Ar yezh a garan 
O, na dous hag heson 
Eo yezh ar Boudoù mut 
Flouroc’h eo d’am c’halon 
Eget yezh rok an dud 
Pegen sioul, pegen flour 
E komz ouzhin ar gwez 
Ar raoskl war vord an dour 
Ar brug war ar menez. 
Balan ar gwaremmoù 
’N avel o wagenniñ 
Mor aour al lannegi 
A gont din koñchennoù 
A gan e gwerzennoù : 
Arzhur. Izold. Marzhin… 
5 a viz C’hwevrer 1968 
Yezh ar Gwez 
Ar yezh a garañ 
O, na dous hag heson 
Eo yezh ar Boudou mut 
Flouroc’h eo d’am c’halon 
Eget yezh rog an dud 
Pegen sioul, pegen flour 
E komz ouzhin ar gwez 
Ar raoskl war vord an dour 
Ar brug war ar menez. 
Balan ar gwaremmoù 
’N avel o wagennin 
Mor aour al lannegi 
A gont din konchennoù 
A gan e gwerzennou : 
Arzhur. Izold. Marzhin… 
5-2-68 



Stered ar Prad 
Da biv ho mousc’hoarzhoù seder 
Stered kouezhet eus an Neñvoù 
E tirien glas ar pradeier 
Da biv ho mousc’hoarzhoù seder 
Fleur-amann ha tommheoligoù ? 
D’ar valafenn  ? D’an tremener ? 
Da biv ho mousc’hoarzhoù seder 
Stered kouezhet eus an Neñvoù ? 
Nevez-hañv 1968 
Stered ar Prad 
- Da biv ho mousc’hoarzhoù seder 
Stered kouezhet eus an Nenvoù 
E tirien glas ar pradeier 
Da biv ho mousc’hoarzhoù seder 
Fleur amann ha tommheoligoù ? 
D’ar valafenn  ? D’an tremener ? 
Da biv ho mousc’hoarzhoù seder 
Stered kouezhet eus an Neñvoù ? 
Nevez-hañv 68 



Abardaez-Sul 
… Selaou ’rajen gant dudi Roazhon-Breizh 
Goude ’lakjen urzh em c’hontoù 
Lenn ’rajen neuze « Barzhonegoù» 
Mont ’rajen end-eeun da welout er prad 
Ha bountañ ’ra ar geot nevez 
Marteze ’tiskennjen bete ’l Leger 
Ha sevel dre ar C’hoad. 
Serriñ ’rajen ur mell brec’hiad 
Bisigoù-mareñv. Gant ul levenez vugel 
O lakajen da vrallañ didrouz 
Mil badeziant… 
Tud zo deut. Tud ha tud bepred 
A-hed an abardaez-Sul 
O deus debret va amzer. 
Manet ar bisigoù war o skourroù 
Emaint-i michañs o tintal 
Sioul ha laouen Añjeluzoù d’ar Sul da noz. 
… Ha te, plac’h an Hunvreoù ? 
Emañ c’hoazh d’an Eur-mañ 
Da holl labour-noz da glozañ!… 
12 a viz C’hwevrer 1968 
Abardaez-Sul 
… Selaou ’rajen gant dudi Roazhon Breizh 
Goude ’lakjen urzh em c’hontoù 
Lenn ’rajen neuze « Barzhonegoù» 
Mont ’rajen end-eeün da welout er prad 
Ha bountañ ’ra ar geot nevez 
Marteze ’tiskenjen bete ’l Leger 
Ha sevel dre ar C’hoad. 
Serriñ ’rajen ur mell brec’hiad 
Bisigoù-mareñv. Gant ul levenez vugel 
O lakajen da vrallañ didrouz 
Mil badeziant… 
Tud ‘zo deut. Tud ha tud bepred 
A-hed an abardaez-sul 
O deus debret va amzer. 
Manet ar bisigoù war o skourroù 
Emaint-i michañs o tintal 
Sioul ha laouen Anjeluzoù d’ar sul da noz. 
… Ha te, plac’h an Hunvreoù ? 
Emañ c’hoazh d’an Eur-mañ 
Da holl labour-noz da glozañ!… 
12-2-68 



> 

Me ’garje bout 
Ouzhpenn ar stumm kinniget amañ, hag a gaver 
er c’haier 21, e kaver tri stumm er c’haier 20. An 
hini kentañ zo diembann : 
Pa welan skornet an douar 
Me ’garje bout an Nevez-Hañv 
Ha bout ur barrad glav klouar 
Pa welan suilhet ar peurvan 
Pa glevan ’n avel o c’hwezhañ 
Na me ’garje bout an Delenn 
Me ’garje bout ar ganaouenn 
Pa glevan ’n arzour o kanañ 
Pa welan digor ur rozenn 
Me ’garje bout ur valafenn 
Pa welan mousc’hoarzh ur Babig 
Na me ’garje bout e vammig 
Pa welan lili-dour al lenn 
Me ’garje bout un alarc’h gwenn. 
(19.2.68 
Me garje bout 
Pa welañ skornet an douar 
Me garje bout an Nevez-Hañv 
Ha bout ur barrad glav klouar 
Pa welañ suilhet ar peurvan 
Pa glevañ ’n avel o c’hwezhañ 
Na me garje bout an Delenn 
Me garje bout ar ganaouenn 
Pa glevañ ’n arzour o kanañ 
Pa welañ digor ur rozenn 
Me garje bout ur valafenn 
Pa welañ mousc’hoarzh ur Babig 
Na me garje bout e vammig 
Pa welañ lili-dour al lenn 
Me garje bout un alarc’h gwenn. 
(19.2.68) 



eil stumm 
Pa welan-me skornet ar stêr 
Me ’garje bout an Nevez-Hañvb 
Pa welan suilhet ar peurvan 
Me ’garje bout ur barrad-glizh 
Pa welan digor ur rozenn 
Me’garje bout ur valafenn 
Pa welan lili-dour al lenn 
Me ’garje bout un alarc’h gwenn. 
Pa welan ’r c’hlañvour o c’houzañv 
Me ’garje bout ur Pareour 
Pa welan ’n Heol o vont da guzh 
Na me ’garje bout ul Livour 
Pa gavan un neizh pennglaouig 
Me ’garje bout ar vioù glas 
Pa welan ’r bugel o c’hoarzhin 
Me ’garje bout e vamm dezhañ 
Pa glevan ’n avel o c’hwezhañ 
Na me ’garje bout an Delenn ! 
Me ’garje bout ar ganaouenn 
Pa glevan ’n Arzour o kanañ 
Me garje bout eil stumm 
Pa welañ me skornet ar stêr 
Me garje bout an Nevez-Hañv 
Pa welañ suilhet ar peurvan 
Me garje bout ur barrad glizh 
Pa welañ digor ur rozenn 
Me garje bout ur valafenn 
Pa welañ lili-dour al lenn 
Me garje bout un alarc’h gwenn. 
Pa welañ ’r c’hlañvour o c’houzañv 
Me garje bout ur Pareour 
Pa welañ ’n Heol o vont da guzh 
Na me garje bout ul Livour 
Pa gavañ un neizh pennglaouig 
Me garje bout ar viou glas 
Pa welañ ’r bugel o c’hoarzhin 
Me garje bout e vamm dezhañ Pa glevañ ’n avel o c’hwezañ Na me garje bout an Delenn ! Me garje bout ar ganaouenn Pa glevañ ’n Arzour o kanañ 



Pa welan ’r vaouez kenedus 
Me ’garje bout he melezour 
Pa welan ’r vilin war ar bstêr 
Me ’garje bout ar miliner. 
Pa deuy en-dro Nevenoe 
Me ’garfe  bout ar Menez-Bre ! 
(19.2.68 ivez.) 
Pa welañ ’r vaouez kenedus 
Me garje bout he melezour 
Pa welañ ’r vilin war ar ster 
Me garje bout ar miliner 
Pa deuy en dro Nevenoe 
Me garfe  bout ar Menez-Bre ! 
(19.2.68) 



I Fido 
A! Va c’hi ! Doue ’oar pegeit zo etrezomp 
Zo ’tre da Anien hag Ene da Vestrez 
Eñ nemetañ a oar ha perak ha penaos 
E vevez eus he sell, e varvez eus he marv 
Ha dre peseurt truez ’vit hor c’halon az ro 
Da garout c’hoazh d’ar re n’int mui karet gant den 
Rak-se loenig uvel kousket e-harz va zreid 
Biskoazh gant ur ger rust ne boagnis da galon 
’N ur bellaat ouzh va dorn da deod karantezus 
Met dalc’hmat, ya dalc’hmat ennout am eus doujet 
Madelezh ar C’hrouer da Vestr ha va Hini. 
Breudeur eo ’n holl voudoù hag holl din a zoujañs 
Pa vez, va c’hi Fido, da selloù war va re 
Ar sioulded nemeti a veiz hon diviz mut 
Pa rankan azezañ. Pa rankan pennglinañ 
Da lagad ’zigor trumm ; te ’zilamm d’am c’hwesha 
Te ’lenn va ankenioù e don va daoulagad, 
E roufennoù  va zal, te ’lenn va nec’hamant 
Evit va diduiñ ha klask louzoù d’am doan 
Te ’grog dousik em dorn, dousik hep ober poan. 
23 a viz C’hwevrer 1968 
Fido Drevezet diwar 
Lamartine 
(Jocelyn) 
- A! Va c’hi ! Doue oar pegeit ‘zo etrezomp 
‘Zo ’tre da Anien hag Ene da Vestrez 
Eñ nemetañ a oar ha perak ha penaos 
E vevez eus he sell e varvez eus he marv 
Ha dre peseurt truez ’vit hor c’halon az ro 
Da garout c’hoazh d’ar re n’int mui karet gant den 
Rak-se loenig uvel kousket e-harz va zreid 
Biskoazh gant ur ger rust ne boagnis da galon 
’N eur bellaat ouzh va dorn da deod karantezus 
Met dalc’hmat, ya dalc’hmat ennout am eus doujet 
Madelezh ar C’hrouer da Vestr ha va Hini. 
Breudeur eo ’n holl voudou hag holl din a zoujañs 
- Pa vez, va c’hi Fido, da selloù war va re 
Ar sioulded nemeti a veiz hon diviz mut 
Pa rañkañ azezañ. Pa rañkañ pennglinañ 
Da lagad ’zigor trumm ; te zilamm d’am c’hwesha 
Te lenn va ankenioù e don va daoulagad 
E roufennoù  va zal te lenn va nec’hamant 
Evit va diduiñ ha klask louzoù d’am doan 
Te ’grog dousik em dorn, dousik hep ober poan. 
23-2-68 



Bannwel-Noz 
Ra vi benniget Eur ma ’n em deuz 
Ennout pep trouz ha pep reuz : 
Tiñs ar c’hloc’h ha paz an dud 
Nij ar goulm davet he c’hlud 
Froñj ar fubu,  fraoñv  an deil 
Begel an oan, blej an annoar 
Stroñs an tren ha froum  ar c’harr 
Kroz ar skluz ha tourni ar veilh 
Eur espar… 
1968 
Bannwel-Noz 
Ra vi benniget Eur ma ’n em deuz 
Ennout pep trouz ha pep reuz : 
Tiñz ar c’hloc’h ha paz an dud 
Nij ar goulm davet he c’hlud 
Froñj ar fubu,  fraoñv  an deil 
Begel an oan, blej an annoar 
Stroñs an treñ ha froum  ar c’harr 
Kroz ar skluz ha tourni ar veilh 
Eur espar… 
68 



Me ’garje bout 

Pa welan skornet an douar 

Me ’garje bout an Nevez-Hañv 

Ha bout ur barrad glav klouar 

Pa welan suilhet ar peurvan 

Pa glevan ’n avel o c’hwezhañ 

Na me ’garje bout an Delenn 

Me ’garje bout ar ganaouenn 

Pa glevan ’n arzour o kanañ 

Pa welan digor ur rozenn Me ’garje bout ur valafenn Pa welan mousc’hoarzh ur Babig Na me ’garje bout e vammig Pa welan lili-dour al lenn Me ’garje bout un alarc’h gwenn. (19.2.68) Pa welan-me skornet ar stêr Me ’garje bout an Nevez-Hañv Pa welan suilhet ar peurvan Me ’garje bout ur barrad-glizh Pa welan digor ur rozenn Me ’garje bout ur valafenn Pa welan lili-dour al lenn Me ’garje bout un alarc’h gwenn. Pa welan ’r c’hlañvour o c’houzañv Me ’garje bout ur Pareour Pa welan ’n Heol o vont da guzh Na me ’garje bout ul Livour Pa gavan un neizh pennglaouig Me ’garje bout ar vioù glas Pa welan ’r bugel o c’hoarzhin Me ’garje bout e vamm dezhañ Pa glevan ’n avel o c’hwezhañ Na me ’garje bout an Delenn ! Me ’garje bout ar ganaouenn Pa glevan ’n Arzour o kanañ Pa welan ’r vaouez kenedus Me ’garje bout he melezour Pa welan ’r vilin war ar stêr Me ’garje bout ar miliner. Pa deuy en-dro Nevenoe Me ’garfe  bout ar Menez-Bre ! (19.2.68 ivez.) Me garje bout Pa welañ me skornet ar ster Me garje bout an Nevez-hañv Me garfe  bout ur barrad glizh Pa welañ suilhet ar Peruvan Pa welañ ‘n Heol o vont da guzh Na me garje bout ul Livour Pa welañ ‘r c’hlañvour o c’houzañv Me garje bout ur Pareour Pa glevañ ’n arzour o kanañ Me garje bout ar ganaouenn Pa glevañ ‘n avel o c’hwezhañ Na me garje bout un Delenn Bout Izold ar Veleganez O selaou Telenn aour Marzhin Me garje bout milinerez Pa welañ tourlant ur vilin Me garje bout ar c’houmoul roz Pa sked warne an Heol vintin Ha bezañ moger un ti kozh Dindan ur garlantez glizin 



Me garje bout ur steredenn 
O lintrañ war vantell an noz 
Me garje bout ul lilienn 
Me garje bout ur boked roz 
Pa welañ ur rozenn skedus 
Me garje bout al liorzhour 
Pa welañ ‘r vaouez kenedus 
Me garje bout he melezour 
Me garje bout an Alc’houeder 
O tibun’ e ganenn vintin 
E porched an Neñv bout Sant Pier 
Degeriñ d’al labous lirzhin 
E don lagad seder ur gour 
Me garje bout ur vleunvenn lin 
Me garje bout d’un devezh dour 
Ar ganevedenn he seizh liv 
Me garje bout ar winizenn 
A hadañ en Erv d’an Here 
A vez tañvouezenn da C’houere 
Ha da Wengolo Hostiv wenn! 
3-3-1968 



Kannadez an Nevez-Hañv 
Ur velvenn velen ’m eus gwelet 
En hentig don o nijellat 
O troidell’ hag o koroll’ 
Ha hi drantik ha hi bagol. 
Ar bokidi-laezh a dride 
Hag a lâre ’n eil d’egile : 
—Sell hi ’ta o kammigellat ! 
Mezv eo ? Pe ’mañ ’c’hoariellat ? 
Mezv gant frond  ar bisoù haleg 
Pe trellet gant aour al lanneg ? 
Ar roz-kamm, int, he salude 
Hag he fede  dont d’o bete 
Uvel ha stouet o fennoù, 
O vousc’hoarzhin ’dan o c’hoefoù 
… Hogen davet ar velionenn 
Eo diskennet ar valafenn 
Ar velionenn glas he lagad ! 
… Ar roz-kamm o deus kalonad… 
28 a viz Meurzh 1968 
Kannadez an Nevez-Hañv 
Ur velvenn velen ’m eus gwelet 
En hentig don o nijellat 
O troidell’ hag o koroll’ 
Ha hi drantig ha hi bagol. 
Ar bokidi-laezh a dride 
Hag a lare ’n eil d’egile : 
—Sell-hi ’ta o kammigellat ! 
Mezv eo ? P’emañ ’c’hoariellat ? 
Mezv gant frond  ar bisoù haleg 
Pe trellet gant aour al lanneg ? 
Ar roz kamm, int, he salude 
Hag he fede  dont d’o bete 
Uvel ha stouet o fennoù 
O vousc’hoarzhin ’dan o c’hoefoù 
… Hogen davet ar velionenn 
Eo diskennet ar valafenn 
Ar velionenn glas he lagad ! 
… Ar roz-kamm o deus kaloñad… 
Kaset da ABK 28-3-68 



Penn-kalet ? 
Kalet va fenn  ? 
Naren! 
Re wak atav va c’hlopenn 
Da warez’ va empenn 
Treuzet-didreuzet bemdez 
Ken didruez 
Gant mil bir ha mil draen 
Ken lemm —a Krist — ha spern ho Kurunenn 
Mae 1968 
Penn-Kalet ? 
Kalet va fenn  ? 
Naren! 
Re wak atav va c’hlopenn 
Da warez’ va empenn 
Treuzet-didreuzet bemdez 
Ken didruez 
Gant mil bir ha mil drein 
Ken lemm —â Krist — ha spern ho Kurunenn 
mae 68 



Divroañ 

Gwashat gwalenn a gastiz 

O wastañ hor Bro-ni : 

Tec’hel ha divroañ 

—O c’halon o wadañ— 

Reiñ o flas  d’an Estren 

Mont holl da broleterien 

Zo lod hor yaouankiz 

Aberzhiñ o Frankiz 

O zud. 

O zi. 

O Douaroù 

Kerzhout trema ’r c’hêrioù 

D’al labouradegoù bouzarus 

D’an hlmoù safarus 

Chadennet o Buhez 

Hiviziken noz-deiz 

Ouzh lusk ar momeder 

O vuzuliañ o amzer 

Eilenn goude eilenn 

Gwerzhañ o nerzh hag o ijin 

Divroañ 

Gwashat gwalenn a gastiz 

O wastañ hor Bro-ni : 

Tec’hel ha divroañ 
—O c’halon o wadañ— Rein o flas  d’an Estren Mont holl da broleterien ‘Zo lod hor yaouankiz Aberzhiñ o Frankiz O zud. O zi. O Douaroù Kerzhout trema ’r c’herioù D’al labouradegoù bouzarus D’an HLMou safarus Chadennet o Buhez Hiviziken noz-deiz Ouzh lusk ar momeder O vuzuliañ o amzer Eilenn goude eilenn Gwerzhañ o nerzh hag o ijin 



D’ar mac’her o redi 
Da vout e vevelien 
Ha da zebriñ bara c’hwerv an Harlu ! 
—Gwelloc’h bout ganet du !— 
17 a viz Ebrel 1968 
D’ar mac’her o redi 
Da vout e vevelien 
Ha da zebriñ bara c’hwerv an Harlu ! 
—Gwelloc’h bout ganet du !— 
17-4-68 
ABK . 



D’am digenvez 
Digenvez sioul. Kariadez fur 
Gant da vil guzul. Da vil gevrin 
Sioulded ec’hon. Kannadez en Neñv 
Bennozh dit ! Mignonez doueel… 
Te barrleun a vuhez askellek 
A wez, a vleuñv, a dour-red 
M’eo ken glan ennout pep buhez 
Pep hunvre. Pep hengoun. Pep meiz 
Digenvez sioul. Kariadez 
O balzam va c’halon 
Frealz va Ene. Kennerzh va youl 
Komz ouzhin. Kan din. Va luskell 
Gant diskanoù an Amzer gent, 
Kanoù an Heol. Kanoù ar Gwent 
Gwerzioù hor re zo er Gwenved 
Heklev Añjeluz an Neved 
Ha kroz ar skluz en draonienn vut 
Digenvez leun a ganoù hud 
Kariadez, me da salud. 
19 a viz Ebrel 1968 
D’am digenvez 
Digenvez sioul. Kariadez fur 
Gant da vil guzul. Da vil gevrin 
Sioulded ec’hon. Kannadez en Neñv 
Bennozh dit ! Mignonez doueel… 
Te barrleun a vuhez askellek 
A wez, a vleuñv, a dour-red 
M’eo ken glan ennout pep buhez 
Pep huñvre. Pep hengoun. Pep meiz 
Digenvez sioul. Kariadez 
O balzam va c’halon 
Frealz va Ene. Kennerzh va youl 
Komz ouzhin. Kan din. Va luskell’ 
Gant diskanoù an Amzer gent, 
Kanoù an Heol. Kanoù ar Gwent 
Gwerziou hor re ‘zo er Gwenved 
Heklev Anjelus an Neved 
Ha kroz ar skluz en draonienn vut 
Digenvez leun a ganoù-hud 
Kariadez, me da salud. 
19-4-68 
ABK. 



Pedenn evit ar Peoc’h 
… Aotrou ! Ra ziskenno ar Peoc’h 
War ar Bed a c’houzañv 
Ar Bed klañv. Ar Bed mac’het 
Ar Bed gwasket gant enkrez 
Ar Bed a c’houzañv riv 
A c’houzañv naon. Ha sec’hed 
Ha poan gorf  ha poan spered 
Bed ar speredoù meur 
Ha Bed ar c’halonoù goullo 
Ar Bed a gren. Ar Bed a bed 
Ar Bed a vallozh. Ar Bed diseblant 
Ar Bed a glask ar Wirionez 
Ar Bed a glask ar Garantez 
Ar Bed a glask ar Sklêrijenn 
Ar Bed o klask un Hent nevez 
Da vont davedoc’h… 
… Aotrou ra ziskenno ar Peoc’h 
War ar Bed a-bezh. 
… Ar Peoc’h hag ar Sklêrijenn. 
Amen. 
31 a viz Mae 1968 
Pedenn evit ar Peoc’h 
… Aotroù ! Ra ziskenno ar Peoc’h 
War ar Bed a c’houzañv 
Ar Bed klañv. Ar Bed mac’het 
Ar Bed gwasket gant enkrez 
Ar Bed a c’houzañv riv 
A c’houzañv naon. Ha sec’hed 
Ha poan gorf  ha poan spered 
Bed ar speredoù-meur 
Ha Bed ar c’halonoù goulloù 
Ar Bed a gren. Ar Bed a bed 
Ar Bed a valloz. Ar Bed diseblant 
Ar Bed a glask ar Wirionez 
Ar Bed a glask ar Garantez 
Ar Bed a glask ar Sklerijenn 
Ar Bed o klask un Hent nevez 
Da vont davedoc’h… 
… Aotroù ra ziskenno ar Peoc’h 
War ar Bed a-bezh. 
… Ar Peoc’h hag ar Sklerijen 
Amen. 
31-mai-68 

